
FƏSİL 7. 
Ətraf mühit 

7.1 İnsan inkişafı və ekoloji dayanıqlıq  

Ətraf mühit insan inkişafı üçün zəruri olan məhsul və xidmətləri təmin 
edir, bununla belə, insan fəaliyyətinin çox hissəsi təbiət sistemini dağıtmaq, 
zədələmək və ya yenidən qurmağa istiqamətlənmişdir. Insanın rifahı və həyat 
keyfiyyəti onun bu gün və gələcəkdə əldə edə biləcəyi ərzaq, su, enerji və bio-
loji ehtiyatların kəmiyyətindən və keyfiyyətindən əhəmiyyətli dərəcədə asılıdır. 
Əgər bugünki nəsil daha çox məhsul və xidmətlər istehsal etmək imkanına ma-
lik olmağı istəyirsə, buna heç də gələcək nəslin təmiz hava ilə nəfəs almaq və 
təmiz su içmək seçimini məhdudlaşdırmaq yolu ilə nail olmamalıdır. Buna görə 
insan inkişafı həm yerli, həm milli, həm də qlobal səviyyədə davamlılığın təmin 
edilməsini tələb edir.  

Dayanıqlı inkişaf konsepsiyası 1980-ci illərdə yaranmış və 1990-cı illərdə 
inkişaf etdirilmişdir. Bu konsepsiyanın inkişafının əsas mərhələləri “Birləşmiş 
Millətlər Təşkilatında Davamlı İnkişafın Tarixi” adlı Haşiyə 7.1-də göstərilmişdir. 
Davamlı inkişafın bir çox tərifləri mövcuddur, lakin daha geniş yayılmış tərif 
Norveçin keçmiş Baş Naziri Qro Harlem Brundtlandtın sədrlik etdiyi Davamlı 
İnkişaf üzrə Ümumdünya Komissiyasının hesabatında veriləndir:  

Davamlı inkişafın iki əsas konsepsiyası aşağıdakılardır:
• Ehtiyaclar konsepsiyası, xüsusilə, dünyanın ən yoxsul xalqlarının əsas 

ehtiyaclarıdır ki, onlara prioritet yer verilməlidir; və 
• Məhdudiyyətlər ideyası – texnologiya və sosial təsisatların ətraf mühi-

tin hazırki və gələcək ehtiyacları ödəmək imkanını məhdudlaşdırmasıdır.
Cəmiyyət 21-ci əsr boyunca inkişaf 

etdikcə davamlılıq problemi, yəni dünya 
iqtisadi cəhətdən inkişaf etdikcə Yerin re-
surslarının qorunub-saxlanması problemi 
təcili olaraq həll edilməli məsələyə çevri-
lir. İqtisadiyyat tarixinə retrospektiv nəzər 
yetirsək, belə bir məqsəd iddialı görünə 
bilər. Sənaye İnqilabı ilə başlayan sürətli 
inkişaf və texnologiyaların təkmilləşməsi 

Ətraf mühitin keyfiyyəti ətraf mühitdə 
ətraf mühitin keyfiyyət standartlar ilə bağl 

indikator və indekslərlə ifadə olunan 
ekoloji şərtlərin vəziyyətidir. 

 
Mənbə:Ətraf mühitin statistikas terminləri, 

Birləşmiş Millətlər Təşkilat 

təbii mühit üzərindən təsirsiz ötməmişdir. Saysız nəqliyyat vasitələri, istehsalat 
prosesləri, telekommunikasiya və sintetik kimya cəmiyyətin zövq aldığı yüksək 
dərəcədə inkişaf etmiş həyat tərzi ilə yanaşı ətraf mühitin bu gün üzləşdiyi 
problemlərə görə də məsuliyyət daşıyır. Əsas məqsəd iqtisadi fəaliyyət və təbiət 
arasındakı əhəmiyyətli əlaqəni anlamaq və daha yaxşı və daha müdrik qərarlar 
qəbul etmək üçün bu biliklərdən istifadə etməkdir.      

İqtisadi inkişaf və ətraf mühit arasındakı əlaqə ilə bağlı müxtəlif fikirlər möv-
cuddur. Bəzi alimlər iddia edirlər ki, iqtisadi fəaliyyət (istehsal və istehlak) daha 
böyükmiqyaslı enerji və xammal tələb edir və daha böyük kəmiyyətdə tullantı 
məhsulları yaradır. Təbii ehtiyatların artan hasilatı, tullantıların və ətraf mühitə 
zərər verən maddələrin toplanması biosferanın yükgötürmə qabiliyyətini sarsı-
dır və nəticədə ətraf mühitin keyfiyyəti pisləşir və artan gəlirlərə baxmayaraq, 
insan rifahı azalır. Bundan əlavə, iddia edilir ki, resurs bazasının pisləşməsi iq-
tisadi fəaliyyətin özü üçün də təhlükə yaradır. Ekoloji və hətta iqtisadi fəaliyyəti 
özü-özündən qorumaq üçün iqtisadi artımın qarşısı alınmalı və bəşəriyyət sabit 
iqtisadiyyata keçməlidir. 

Digər qütbdə dayananlar isə ətraf mühitin yaxşılaşmasına aparan ən tez 
yolun iqtisadi artımdan keçməsini iddia edənlərdir: daha yüksək gəlirlər xam-
malla daha az zəngin olan məhsul və xidmətlərə və yaxşılaşmış ətraf mühitə 
artan tələbat yaradır ki, bu da öz növbəsində ətraf mühitin mühafizəsi ilə bağlı 
tədbirlərin görülməsi ilə nəticələnir. 

Bununla belə digər alimlər belə 
bir fərziyyə irəli sürürlər ki, müsbət 
və ya mənfi olmasından asılı olma-
yaraq, iqtisadi artım və ətraf mühitin 
keyfiyyəti arasındakı əlaqə hər han-
sı bir ölkənin inkişafı boyunca sabit 
qalmayıb, ölkə, insanlara daha effek-
tiv infrastruktur və təmiz ətraf mühit 
tələb etmək və əldə etmək imkanı 
yaradan gəlirlər səviyyəsinə çatdıq-
da müsbətdən mənfiyə dəyişə bilər. 
Çevrilmiş U formalı əyri ilə ifadə 
edilən əlaqə “ətraf mühitin Kuznets 
əyrisi” adı ilə tanınır. Bununla iddia edilir ki, inkişafın daha aşağı səviyyəsində, 
ətraf mühitin pisləşməsinin həm kəmiyyəti, həm də intensivliyi yaşayış üçün 
zəruri olan iqtisadi fəaliyyətin resurs bazasına təsiri və çürüyəbilən tullantıla-
rın məhdud kəmiyyəti ilə məhdudlaşır (sənayedən öncəki iqtisadiyyat). Kənd 
təsərrüfatı və təbii resursların hasilatı artıqca və sənayeləşmə vüsət aldıqca, həm 
resursların tükənməsi, həm də daha çox tullantı yaranması artır (sənaye dövrü-

Yenilənən ehtiyatlar günəş işğ, hava, külək və 
s. kimi təbii yolla yenidən yarana bilən 

ehtiyatlardr. Insanlarn istifadəsi baxmndan 
ehtiyatlar o zaman yenilənən hesab oluna bilər 

ki, onlarn yenilənmə/bərpa sürəti istehlak 
sürətindən artq olsun. 

Yenilənməyən ehtiyatlar həddindən artq yavaş 
formalaşan və ətraf mühitdə təbii şəkildə 

yaranmayan (hasil edilən yanacaq) resurslardr. 
Insanlarn istifadəsi baxmndan ehtiyatlar o 
zaman yenilənməyən hesab oluna bilər ki, 

onlarn istehlak sürəti yenilənmə/bərpa 
sürətindən artq olsun. 

nun iqtisadiyyatı). İnkişafın yüksək səviyyəsində informasiya-əsaslı sənayelər 
və xidmətlərə istiqamətlənmiş struktur dəyişiklikləri, daha effektiv texnologi-
yalar və ətraf mühitin keyfiyyətinə münasibətdə artan təlabat, qrafik 7.1-də gö-
ründüyü kimi, ətraf mühitin pisləşməsi səviyyəsinin bərabərləşməsi və davamlı 
surətdə azalması ilə nəticələnir (post-industrial iqtisadiyyatlar.)

 Qrafik 7.1: Ətraf mühitin Kuznets əyrisi: inkişaf-ətraf mühit əlaqəsi

Sənaye iqtisadiyyatı yüksək dərəcədə xammal-əsaslı olmaqla yanaşı qeyri-
davamlı inkişaf modelidir və aşağıdakılarla xarakterizə oluna bilər: 

- Yenilənməyən təbii ehtiyatların sürətlə tükənməsi;
- Yenilənən resursların (torpaq, meşələr və s.) artma və yenilənmə 

sürətindən artıq səviyyədə istismarı;  
- Təbiətin absorbasiya qabiliyyətini aşan dərəcədə çirklənmə və tullantı 

istehsalı. 
Bu iqtisadi inkişaf modelinin üstünlük təşkil etməsi bu vaxta kimi 

görünməmiş miqyasda ekoloji deqradasiyaya səbəb olmuşdur. Son zamanlar 
ekologiya sahəsindəki meyllər bir neçə cəbhədə insan inkişafı, xüsusilə, insan 
yaşayışını təmin etmək üçün təbii ehtiyatlardan birbaşa asılı olan milyonlarla 
adam üçün mənfi nəticələrə gətirib çıxaran pisləşmə nümayiş etdirir: 

• Qlobal miqyasda torpaqların təxminən 40 faizi torpaq eroziyasının, 
məhsuldarlığın azalmasının və genişmiqyaslı örüşün nəticəsi olaraq deqrada-
siyaya uğramışdır. Torpağın məhsuldarlığı azalır və ən əlverişsiz ssenarilərdə 
məhsul itkisi 50 faizə çatır. 

• Suyun 70-85 faizi kənd təsərrüfatı məqsədləri üçün istifadə edilir və 
qlobal dən istehsalının təqribən 20 faizi gələcək kənd təsərrüfatının inkişafını 
təhlükəyə məruz qoymaqla sudan qeyri-davamlı istifadə edir. 

• Meşələrin qırılması əsas problemdir. 1990 və 2010-cu illər arasında 
Latın Amerikası və Karib hövzəsi, Saharanın cənub bölgələri daha sonra Ərəb 
ölkələri ən böyük meşə itkisi ilə üzləşmişlər. Digər bölgələrdə az miqdarda meşə 
örtüyünün artması müşahidə olunur. 

• Səhralaşma dünya əhalisinin üçdə bir hissəsinin yaşadığı quraqlıqlara 
təhlükə yaradır. Bəzi bölgələr, xüsusilə, cənubi Sahara böyük təsirə məruz qalır. 

• Mənfi ekoloji faktorların gələcək bir neçə on illiklər ərzində dünya ərzaq 
qiymətlərinin 30-50% qalxmasına və kasıb əhalini ağır təsirlərə məruz qoyacaq 
qiymətlərin dəyişkənliyinə səbəb olacağı gözlənilir. 

Bir çox faktorlar ekoloji məhrumiyyətlərə səbəb olur ki, bu cür 
məhrumiyyətlər inkişaf etmiş və inkişaf etməkdə olan ölkələrdə fərqlidir. Haşiyə 
7.2-də inkişafın müxtəlif səviyyələrində olan ölkələrdə mövcud olan ən tipik 
ekoloji risklər öz təsvirini tapmışdır. 

Ekoloji deqradasiyanın müəyyən edilməsində çoxsaylı faktorların rolunu 
təsvir edən ilk cəhdlərdən biri Amerikan ekologiya mütəxəssisi Pol Ehrlix (Paul 
Ehrlich) və fizik Con Holdren (John Holdren) tərəfindən irəli sürülmüş İPAT 
bərabərliyi idi. O, əhalinin (P), sərvətin (A) və texnologiyanın (T) ətraf mühitin 
məruz qaldığı təsirə (İ) multiplikativ töhfəsini təsvir edir.          

I= P x A x T

Ətraf mühitə təsir (I) resursların tükədilməsi və tullantıların toplanması 
baxımından ifadə oluna bilər; əhali (P) ümumi əhali sayının ifadə edir; sərvət 
(A) həmin bu əhalinin istehlak səviyyəsini ifadə edir; texnologiya (T) resursları 
əldə etmək və bu resursları faydalı məhsula və tullantıya çevirmək üçün istifadə 
edilən prossesi ifadə edir. Bu düstur ilk dəfə artan dünya əhalisinin ətraf mühitə 
töhvəsini ifadə etmək üçün istifadə edilmişdir, lakin o zaman dünya əhalisinin 
sayı hazırda olduğundan iki dəfə az idi.   

Düstur müxtəlif ölkələrin ətraf mühitlə bağlı öhdəliklərinin səviyyəsini ümu-
mi şəkildə müəyyən etməyə imkan verir. Əhali artımının 90% inkişaf etməkdə 
olan ölkələrin payına düşür, bu da təbii resurslar üzərində daha böyük ağırlıq ya-
radır. BMT-nin proqnozlarına görə 2050-ci ildə dünya əhalisinin sayı 9.5 milyar-

da çatmış olacaq. Buna görə də həmin ölkələr əhalinin (P) sayını sabitləşdirmək 
və onun ətraf mühitə olan təzyiqini (İ) azaltmaq üçün təcili olaraq öz demoqrafik 
siyasətlərini yenidən nəzərdən keçirməlidirlər. İnkişaf etmiş və keçid iqtisadiy-
yatı dövründə yaşayan ölkələr nəqliyyat vasitələrinin, sənaye müəssisələrinin və 
digərlərin səbəb olduğu çirklənmənin səviyyəsini azaltmaq üçün qabaqcıl texno-
logiyalar tətbiq etməlidirlər.   

İnkişaf etmiş ölkələr isə öz növbəsində, özlərinin istehlak modelini yenidən 
nəzərdən keçirməlidirlər. İnkişaf etmiş ölkələrdə dünya əhalisinin beşdə bir 
hissəsinin yaşamasına baxmayaraq, 
onlar qlobal enerji resurslarının 
70%-ni, metal resurslarının 75%-
ni və meşə resurslarının 85%-ni is-
tehlak edirlər. İstehlak çox zaman 
inkişaf etməkdə olan ölkələrin he-
sabına baş verir, belə ki, onlar bu 
resursları təchiz edən, ətraf mühiti 
çirkləndirən sənaye müəssisələrinin 
yerləşdiyi və mənfi ekoloji 
nəticələrin ziyanını çəkən yerlərdir. 
Bu baxımdan, davamlı inkişaf 
kontekstində fayda və zərərlərin 
ədalətli bölgüsü prinsipini nəzərdən 
keçirmək əhəmiyyətlidir. Təqribən 
on il bundan əvvəl Amartya Sen da-
vamlılıq və ədalətin birgə nəzərdən 
keçirilməsi haqqında bir ssenari 
irəli sürdü. UNDP-nin İnsan İnkişa-
fı haqqında 2011-ci il Hesabatı is-
tehlak, davamlılıq və insan inkişafı 
arasındakı əlaqəni təhlil edir (bax: 
Haşiyə 7.3).       

Ədalətsiz ekoloji məsuliyyətin 
nümunəsi kimi ölkənin iqtisadi in-
kişafının iqlimə göstərdiyi ekoloji 
təsirə görə məsuliyyət daşıyan kar-
bon dioksidin emissiyası modelinə 
nəzər salaq. Belə ki, maşın sürmək, 
hava soyuducularından və təbii 
yanacaq əsasında çalışan elekt-
rik enerjisindən istifadə kimi bö-

yük miqdarda enerji tələb edən fəaliyyətin nəticəsi olaraq, İİİ ən yüksək olan 
ölkələrdə adam başına düşən emissiyanın miqdarı İİİ aşağı, orta və yüksək olan 
ölkələrin birgə miqdarından artıqdır. Hazırda İİİ ən yüksək olan ölkələrdə ya-
şayan adi adam İİİ aşağı, orta və yüksək ölkələrdə yaşayan adamdan karbon 
dioksid emissiyasına görə dörd dəfə və digər əhəmiyyətli istilikxana qazları-
nın havaya tullanmasına görə təqribən iki dəfə artıq cavabdehdir. Eyni zamanda 
mürəkkəb tərzdə qarşılıqlı surətdə fəaliyyət göstərən geniş qüvvələr nəzərə alın-
malıdır – ticarət çox vaxt inkişaf etmiş ölkələrə ətraf mühitə ziyan verən istehsa-
latları inkişaf etməkdə olan ölkələrə ötürməsinə imkan yaradır.

 
7.2 Ətraf mühitin deqradasiyasının insan inkişafına təsiri 

Ekoloji təsirlərin insan inkişafına təsirini anlamaq insanların seçim imkan-
larının genişləndirilməsi baxımından əhəmiyyətlidir. Ətraf mühit insan inkişa-
fı üçün əhəmiyyətli olan həyatın təmin edilməsi üçün fundamental xidmətlər 
təklif edir. Bu bölümdə ekoloji faktorların insan rifahına təsirini müfəssəl olaraq 
nəzərdən keçirəcəyik. Ekoloji deqradasiya insanlara bir neçə yolla təsir göstərir. 
O, insanları yaşamaq üçün vasitələrdən məhrum edə, sağlamlıqlarına təsir edə, 
onları təbii fəlakətlər qarşısında aciz qoya bilər. Əkinə yararlı torpaqların azal-
ması və su problemləri ərzaq təhlükəsini yaradan əhəmiyyətli amillərdir və 
qlobal ərzaq təhlükəsizliyi problemini kəskinləşdirə bilər. Təhlükəsiz olmayan 
içməli su, normalara cavab verən sanitar şəraitin olmaması və qapalı məkanda 
(evdə) çirkli hava şəraiti insanların sağlamlıqlarının itirilməsi baxımından İİİ 
aşağı olan ölkələrdə ən ciddi ekoloji səbəbdir. 

Ətraf mühit və yaşamaq üçün vasitələr 

Son zamana kimi siyasətçilər arasında belə bir yanlış fikir mövcud idi ki, 
yoxsulluq və ekoloji deqradasiya bir-birini qarşılıqlı surətdə təmin edən və əhali 
artımının sürətləndirdiyi aşağıya doğru yönəlmiş spiraldan ibarətdir. Bir çox 
qeyri-sənaye ölkələrində yoxsulları təbii ehtiyatlardan ifrat istifadədə və nəticədə 
ətraf mühitin pisləşməsində günahlandırırlar. Bu cür yanaşma həddindən artıq 
sadədir və ətraf mühiti yoxsulların hesabına qoruyan və ətraf mühit hesabına 
yoxsulluğu aradan qaldıran siyasətlərin qəbul edilməsi ilə nəticələnmişdir. 

Ümumiyyətlə, yuxarıda göründüyü kimi qlobal səviyyədə ətraf mühitin 
pisləşməsinə səbəb olanlar varlılardır, belə ki, yoxsulların istehlak səviyyəsi 
aşağıdır. Bununla belə ətraf mühitin pisləşməsinin qeyri-bərabər təsirinə məruz 
qalan məhz yoxsullardır, belə ki, onlar uyğunlaşmaq üçün daha az resurslara 
malik olmaqla daha böyük təhlükə ilə üzləşirlər. 

İnkişaf etməkdə olan ölkələrin Ümum-Daxili Məhsulu kənd təsərrüfatı, mal-

darlıq, balıqçılıq, meşə təsərrüfatı və dağ-mədən sənayesi hesabına formalaşır 
ki, bunlar kəskin surətdə tükənmə təhlükəsi altındadır. Torpağın eroziyası torpa-
ğın məhsuldarlığını azaltmaqla daha az məhsul istehsalına və ərzaq çatışmazlı-
ğına səbəb olur. Böyük ticarət gəmiləri vasitəsilə balıqçılıq fəaliyyətinin həyata 
keçirlməsi balıq sürülərini tükətməklə, kiçik-miqyaslı balıqçıları yaşamaq üçün 
vasitələrdən məhrum etmişdir. 

Torpaqların deqradasiyası və biomüxtəlifliyin itkisi sahəsində mövcud 
meyllər yaşayışın təmin edilməsi üçün seçimlərin azalmasına töhvə verməkdə 
davam edir. Mövcud hesablamalara görə 1 milyarddan artıq adam meşələrin qı-
rılması, örüşlərin artması və kənd təsərrüfatı nəticəsində torpaqların eroziyası 
və deqradasiyasının təsirinə məruz qalır. Torpaqların idarə edilməsi sahəsində 
dəyişikliklər, xüsusilə, alova uyğunlaşmış sistemlərin torpaq səthinin digər for-
maları ilə əvəzlənməsi meşə alovlarının intensivliyini və miqyasını artıra və in-
sanları təhlükə qarşısında qoya bilər. Meşələr, kolluqlar və otluqlar, təmiz su və 
sahilyanı ekosistem ərzaq üçün əsas və gəlir əldə etmək üçün əlavə mənbədir. 
Meşələrin qırılması təkcə ağacların itkisi demək deyildir: bu, insan yaşayışını 
təmin etmək üçün vasitələrin məhv edilməsi deməkdir. Meşələr ilə əlaqəli eko-
sistemin təklif etdiyi xidmətlərin tam spektri aradan qalxmaqla, insanları susuz, 
ərzaqsız, dərman bitkilərsiz və sığınacaqsız buraxır.  

Yoxsul insanlar məhdud imkanlara malik və təbii ehtiyatlardan daha çox asılı 
olduqlarına görə təbii ehtiyatların deqradasiyasının və biomüxtəlifliyin itkisinin 
təsirinə varlı insanlara nisbətən daha çox məruz qalırlar. Məsələn, Qərbi Afrika-
da keçirilən tədqiqat zamanı müəyyən olunmuşdur ki, uşaqlarda kifayət qədər 
qidalanmama ilə əlaqədar yaranan inkişaf anormallıqlarına (boyun inkişafdan 
dayanması) torpağın deqradasiyası daha yüksək olan yerlərdə təsadüf edilir. 

Su çatışmazlığı 20-dən artıq inkişaf etməkdə olan ölkədə əsas problem-
dir. Sudan istifadənin mövcud meylləri saxlanılarsa, 2025-ci ilə kimi dünya 
əhalisinin üçdə ikisi orta və ya kəskin dərəcədə su çatışmazlığı problemi ilə 
üzləşən ölkələrdə yaşayacaqlar. Balıqçılıq ən kasıb və marjinal qrupların yaşayış-
larını təmin etməsi üçün vasitə olmaqla yanaşı, yoxsulların qidalanmasında hey-
van proteininin əsas mənbəyidir. Bir çox kiçik-miqyaslı balıqçılıq təsərrüfatları 
kommersiya şirkətləri ilə işbirliyinin nəticəsi olaraq yüksək məhsuldarlığa malik 
olsalar da, bu yoxsullara heç bir xeyir gətirmir. 

2 milyarddan artıq insan biokütlədən əldə edilən yanacaqdan, qızınmaq 
və yemək bişirmək üçün ənənəvi texnologiyalardan  istifadə etməkdə davam 
edir, 1.5-2 milyard adam isə elektrik enerjisindən istifadə etmək imkanına 
ümumiyyətlə malik deyildir. Odun yanacağının çatışmazlığı yoxsullar üçün vaxt 
və maliyyə xərcləri yaratmaqla, işsiz qrupların üzərin daha ağır yük qoyur və 
uşaqların məktəbə getməsini çətinləşdirir.

Dünyanın yoxsul təbəqələrinin böyük hissəsinin kövrək yaşayış mühiti və 

ekoloji təhlükə sahəsi olan marjinal 
mühitdə yaşaması bu problemləri 
daha da mürəkkəbləşdirir. Yoxsulla-
rın subtropik quraqlıqlar və dağətəyi 
çöllər kimi ekoloji təhlükənin 
yüksək olduğu və bioloji və resurs-
ların məhsuldarlığının aşağı olduğu 
yerlərdə yaşaması artan tendensiyaya 

çevrilmişdir. Torpaq və digər təbii ehtiyatlardan istifadə imkanının məhdud ol-
ması kənd yerlərində yoxsulluğun digər əsas aspektlərindəndir – ucqar yerlərdə 
yaşayan yoxsul insanların yarısından çoxu kifayət qədər gəlir əldə etməyə im-
kan verməyən çox kiçik torpaq sahələrinə malikdirlər, onların təqribən dörddə 
biri isə ümumiyyətlə torpaqsızdır. Beləliklə, həm ekoloji şərait, həm də təbii 
ehtiyatların müxtəlifliyindən istifadə etmək imkanı yoxsul insanların öz həyat 
şəraitlərini təmin edə bilməsi üçün əhəmiyyətlidir. “Müxtəliflik” əsasdır, belə ki,  
yoxsul insanların ekoloji şərait dəyişdikdə təbii ehtiyatlardan istifadəni davamlı 
olaraq diversifikasiya edə bilmələri üçün seçimlərinin olması şərtdir.          

Azərbaycan kontekstində, yaşamaq üçün vasitələr və ətraf mühit arasında-
kı əlaqəni təsvir edən ən nümunəvi hal torpaq resurslarının idarə edilməsidir. 
Azərbaycan əhalisinin yarısının kənd yerlərində yaşadığını nəzərə alsaq, kənd 
təsərrüfatı üçün yararlı olan torpaqların saxlanması və təbii ehtiyat bazasının 
mühafizə edilməsi xüsusilə əhəmiyyətlidir. Keçmiş illərdə keçid dövrünün 
problemlərinin və kənd təsərrüfatı sektorunda aparılan mövcud islahatların 
nəticəsi olaraq torpaqların məhsuldarlığını azaldan müxtəlif fenomenlər yaran-
mışdır: əkin növbəliliyinin pozulması; örüş və otlaqlardan ifrat istifadə; kom-
mersiya məqsədilə meşələrin qeyri-qanuni surətdə qırılması; irriqasiya və drenaj 
sistemlərinin pis vəziyyətdə olması və s. Bu cür təcrübənin nəticəsi kimi torpaq-
ların 43%-i eroziyaya məruz qalmış, 20%-i duzlaşmış, örüşlərin 70%-i deqrada-
siyaya uğramış və torpaqların məhsuldarlığı azalmışdır. Nisbətən kiçik ölçülü 
(təqribən 1-3 ha) torpaqlara sahib olma və torpaqların deqradasiyası problemi, 
40 faizi kənd təsərrüfatını əsas gəlir mənbəyi kimi görən kənd əhalisinin rifahına 
mənfi təsir göstərir və kənd yerlərində yoxsulluğun yaranmasının əsas amilinə 
çevrilir.  

Ətraf mühit və sağlamlıq

Ətraf mühit insanların sağlamlığına bir neçə yolla – müxtəlif fiziki, kimyəvi 
və bioloji risk faktorlarına məruz qoymaqla təsir göstərir. Ümumdünya Səhiyyə 
Təşkilatına görə beş ən böyük ekoloji risklər – yararsız su və normalara cavab 
verməyən sanitariya şəraiti, qapalı məkanlarda tüstü, qurğuşun təsirinə məruz 

Biomüxtəliflik Yer kürəsində həyatn 
müxtəlifliyidir. O, əhali qruplarnda fərdlər 
və ya bitkilərin fəsilələri  arasndak kimi  
genetik səviyyədə mövcud olan müxtəlifliyi 
– növlərin, ekosistemlərin və yaşayş 
mühitinin müxtəlifliyini ehtiva edir.  

qalma, ətraf havanın çirkli olması və iqlimin 
dəyişməsi – qlobal miqyasda ölüm və xəstəlik 
hallarının 10%-nə və 5 yaşından aşağı uşaq-
lar arasında ölüm və xəstəlik hallarının dördə 
birinə görə cavabdehdir. 

Qapalı və açıq məkandakı çirkli hava, 
içməyə yararsız su və qeyri-təkmil sanitari-
ya şəraiti nəticəsində yaranan xəstəliklərin 
əsas yükünü kasıb ölkələrdə yaşayan, xüsusilə 
məhrumiyyətlərlə üzləşən insanlar daha çox 
hiss edirlər. Qapalı məkanda havanın çirkli ol-
ması inkişaf etməkdə olan ölkələrdə təqribən 2 
milyon adamın vaxtından əvvəl ölməsinə səbəb 
olur ki, bu da digər ölkələrdə yaşayan adamlar-
la müqayisədə İİİ aşağı olan ölkələrdə 11 dəfə 
çox adamın ölməsi deməkdir. Bu ölüm halla-
rının yarısından çoxu pnevmaniya səbəbindən 
5 yaşından aşağı uşaqlar arasında yayılmışdır. 

İİİ aşağı, orta və yüksək olan ölkələrdə 
yaşayan qruplar ətraf havanın çirklənməsi 
səbəbindən daha böyük risklə üzləşirlər. Şəhər 
yerlərində çirkli havanın dünyada hər il 1.3 mil-
yon insanın ölümünə səbəb olması müəyyən 
edilmişdir. Orta gəlirli ölkələrdə yaşayan əhali 
bu yükə qeyri-bərabər qatlanır. 

İqlimin dəyişməsi malariya və denge 
qızdırması kimi tropik xəstəlikləri yaymaq-
la və əkinlərin məhsuldarlığını azaltmaqla bu 
fərqlərin daha da kəskinləşməsi təhlükəsini ya-
radır. 

Çirkli su və standartlara cavab verməyən 
sanitariya və gigiyena şəraiti dünyada yayılan 
xəstəliklərin 10 başlıca səbəblərindəndir. İİİ 
aşağı olan ölkələrdə hər 10 adamdan 6-sının 
təmiz su əldə etmək imkanı məhduddur, 10-
dan 4-ü sanitariya standartlarına cavab verən 
tualetlərə malik deyildir ki, bunlar da pis qi-
dalanma və xəstəliklərin yaranmasına gətirib 
çıxarır. Diareya xəstəliyi səbəbindən baş verən 
ölüm halları (88%) çirkli su və normalara ca-

 

 

 

 

Haşiyə 7.4 Azərbaycanda insan 
sağlamlğ və ətraf mühitin vəziyyəti  

Əldə olan məlumatlar göstərir ki, 
zərrəciklərlə çirklənmə insan sağ-
lamlğ üçün daha ciddi təhlükə 
yaradr. Hesablamalara görə zərrə-
ciklərlə çirklənmə Azərbaycanda hər 
il 1450-3800 vaxtndan əvvəl ölüm 
və 9800 xroniki bronxit və digər 
tənəffüs yollar xəstəliklərinin 
törəməsinə səbəb olur.  

Son illər ərzində Azərbaycanda 
sanitariya normalar və təmiz su əldə 
etmək imkanlar yaxşlaşsa da, bu 
sahələrdə problemlər qalmaqda 
davam edir. Ucqar rayonlarn 
əhalisinin 2002-ci ildə yalnz 62%-
nin təmiz su əldə etmək imkan 
vardsa, 2010-ci ildə bu rəqəm 71% 
olmuşdur, lakin bu rəqəm orta səviy-
yədən yuxar gəlirlər əldə edən 
ölkələrin orta göstəricisindən aşağ-
dr və diareya 5 yaşndan aşağ uşaq-
lar arasnda ölüm hallarnn 8%-nə 
səbəb olur. 

Sovet dövründə ekoloji cəhətdən 
qaynar nöqtə kimi tannan Sumqayt 
şəhərində son illərdə çirklənmənin 
illik səviyyəsində azalmalar müşa-
hidə edilmişdir. Bununla belə yğlb 
qalmş və mövcud zərərli maddələr 
sağlamlğa ciddi təhlükə (xüsusil 
uşaqlarda) yaratmaqda davam edir.    

Digər ekoloji təhlükə neftçxarma 
sahələrinin yaxnlğnda yerləşən 
yaşayş obyektlərinin radioaktiv tə-
sirə məruz qalmasdr ki, bu da 
xüsusilə uşaqlarda leykimiya və 
radioaktiv təsir nəticəsində inkişaf 
edən digər xəstəliklərin yaranmasna 
səbəb olur.  

Mənbə: Azərbaycann Şəhər Ekolo-
giyas Profili, 2005, Asiya İnkişaf 
Bank; Ümumdünya Səhiyyə Təş-
kilatnn  hazrladğ Azərbaycann 
Səhiyyə Profili; Ümumdünya Bank-
nn məlumat bazas 

vab verməyən sanitariya və gigiyenanın olmamasının nəticəsidir. Ümumiyyətlə, 
bu cür ölüm hallarının 99%-indən çoxu inkişaf etməkdə olan ölkələrin payına 
düşür. 

Bu baxımdan uşaqlar daha böyük təhlükə ilə üzləşirlər. Qeyri-sağlam və 
qeyri-təhlükəsiz mühit dünya üzrə hər 4 uşaqdan 1-nin ölümünə bais olur. Hər 
il ətraf mühitin şəraiti ilə bağlı yaranan xəstəliklər, tənəffüs yollarının kəskin 
infeksiyası və diareya da daxil olmaqla, ən azı 3 milyon yaşı 5-dən aşağı uşaqla-
rın ölməsinə gətirib-çıxarır ki, bu rəqəm Avstriyanın, Belçikanın, Hollandiyanın, 
Portuqaliyanın və İsveçrənin yaşı beşdən aşağı olan əhalisinin birgə sayından 
artıqdır.   

Bəzi istehsalat prosesləri merkuri və dioksin kimi zərərli kimyəvi 
maddələrin istehsalı və tullanmasına səbəb olur. Dioksin metal əridilməsi, ka-
ğız selilozun xlorla ağardılması və bəzi herbisid və pestisidlərin istehsalı zamanı 
yaranan kənar məhsuldur. O, həddindən artıq zəhərli olmaqla yanaşı reproduktiv 
və inkişaf problemlərinin yaranmasına, immun sisteminin zədələnməsinə, hor-
monların fəaliyyətinə maneə yaratmaqla xərcəng xəstəliyinin yaranmasına səbəb 
olur. Tullantıların nəzarətsiz şəkildə yandırılması (bərk və xəstəxana tullantıları) 
tam yanmayan dioksinin ətraf mühitə yayılmasının əsas səbəbidir. 

 Atom reaktorlarının təhlükəsizliyi, atom materiallarının hazırlanması və 
yüksək-dərəcəli atom tullantılarının təhlükəsiz şəraitdə saxlanması və ya məhv 
edilməsi sağlamlığa təsir göstərə biləcək əhəmiyyətli ətraf mühit məsələsidir. 
Radiasiyanın əsas mənbəyi olan radon və digər təbii mənbələrin təsirinə məruz 
qalma geoloji şəraitdən asılı olaraq bəzi ölkələrdə ciddi problemdir.   

Azərbaycanda ətraf mühitin sağlamlığa göstərdiyi təsirin bəzi nümunələri 
Haşiyə 7.4-də verilmişdir. 

Ətraf mühitin insan inkişafına göstərdiyi digər təsirlər

Pis mühit məhrumiyyətlərlə üzləşən əhali qrupları, xüsusilə qızlar arasında 
təhsilin inkişaf etməsinə maneə yaradır. Dünyanın bir çox yerlərində icbari ibti-
dai təhsilin olmasına baxmayaraq, boşluqlar qalmaqda davam edir. İİİ aşağı olan 
ölkələrdə ibtidai məktəb yaşına çatan hər 10 uşaqdan təqribən 3-ü ibtidai məktəbə 
getmir, hətta məktəbə gedən uşaqlar bir çox məhdudiyyətlərlə (bəziləri ətraf 
mühitlə əlaqədardır) üzləşir. Məsələn, elektrik enerjisinin olmaması həm birba-
şa, həm də dolayı təsirlərə malikdir. Elektrik enerjisinin olması yaxşı işıqlandır-
ma təmin etməklə təhsil saatlarını uzatmağa, həmçinin, müasir sobadan istifadə 
etməklə odun və suyun yığılması kimi təhsilin inkişafını zəiflədən və məktəbə 
qəbulun səviyyəsinin aşağı olmasına səbəb olan fəaliyyətə sərf edilən vaxtı azalt-
mağa imkan verə bilər. Resurs toplama və məktəbdə oxuma fəaliyyəti ilə daha çox 
qızlar məşğul olduğundan daha çox onlar mənfi təsirlərə məruz qalırlar.   

Təbii fəlakətlər inkişaf üçün ciddi maneələr yarada bilər. Təbii fəlakətlər 
səbəbindən ölüm hallarının yüksək olduğu hər 10 ölkədən 6-sı, Niger, Mali və 
Anqola da daxil olmaqla Çoxfaktorlu Yoxsulluq İndeksi (ÇYİ) göstəricilərinə 
görə ilk onluqda dururlar. UNDP-nin İnsan İnkişafı haqqında 2011-ci il He-
sabatı üçün müstəqil ekspertlər tərəfindən aparılan təhlil göstərir ki, ekstrimal 
hava şəraitinə məruz qalan insanların sayının 10 faiz artması gəlirlərə böyük 
təsir göstərməklə ölkənin İİİ-nin 2% azalmasına səbəb oldu. Lakin bunun yükü 
heç də bərabər paylanmır: daşqınlar, güclü küləklər və torpaq sürüşmələrinin 
nəticəsi olaraq zədə və ölüm riskinə uşaqlar, qadınlar, qocalar, xüsusilə yoxsullar 
daha çox məruz qalırlar. 

Ekoloji təzyiq münaqişələrin baş verməsi mümkünlüyü ilə əlaqələndirilə 
bilər. Lakin əlaqə birbaşa deyil, və fərdləri, icmaları və cəmiyyəti ekoloji deqra-
dasiyanın yaratdığı təhlükə qarşısında qoyan siyasi, iqtisadi və kontekstdən asılı 
olan geniş faktorların təsirinə məruz qalır.

7.3 Ətraf mühit və iqtisadiyyatın balanslaşdırılması 

İqtisadi və ekoloji məqsədlər çox zaman bir-biri ilə ziddiyyət təşkil edən 
kimi nəzərdən keçirilir. Belə bir fikir mövcuddur ki, seçim onlardan birinin 
lehinə edilməlidir və onların hər ikisinə eyni anda çatmaq mümkün deyildir. 
Lakin bu cür düşüncə heç də həmişə düzgün deyildir, belə ki, iqtisadiyyatın və 
ekologiyanın harmonik inkişafını sübut edən hallar mövcuddur.  

Bu cür şəraitləri anlamaq və davamlı inkişafa keçidi mümkün etmək üçün 
bu cür keçidin sosial-iqtisadi təsirlərini düzgün qiymətləndirmək əhəmiyyətlidir. 
Bu, ətraf mühitin çirkləndirilməsi (xarici faktorlar) nəticəsində dəyən ziya-
nın (sosial xərc) düzgün qiymətləndirilməsini və təbii ehtiyatlar və eko-
sistemin təqdim etdiyi xidmətlərin iqtisadi dəyərinin müəyyən edilməsini 
tələb edir. Bu fəsildə “bazar mexanizminin iflası” konsepsiyasını, iqtisadi in-
kişafın xarici faktorlarını (xarici təsirləri) və təbii ehtiyatların iqtisadi cəhətdən 
dəyərləndirilməsini nəzərdən keçirəcəyik. 

Xarici təsirlər və bazar mexanizminin iflası  

“Mənfəət və zərərin fərdi qaydada hesablanmış xərci mənfəət və zərərin 
cəmiyyətin hesabladığı xərcdən fərqli olduğu” zaman xarici təsirlər yaranır. 
Bazar sazişlərində öz əksini tapmayan və ona görə uyğun təzminat verilməyən 
mal və xidmətlərin istehsalı və/və ya istehlakından yaranan üçüncü tərəf (və ya 
yayılma) təsirləri kimi müəyyən edilir. Mənfi xarici təsirlərin nəticəsi olaraq 
istehsalın fərdi xərci onun “sosial” xərcindən daha az olmağa meyillidir.    

SOSİAL XƏRC = FƏRDİ XƏRC + XARİCİ TƏSİRLƏR

Məsələn, kimya zavodu kənar məhsul kimi tullantını yaxınlıqdakı çaya 
və atmosferə atır. Bu, digər şirkətlər və istehlakçılar üçün yüksək sosial xərc 
(məsələn, təmizləmə xərcləri və ya sağlamlığa çəkilən xərclər) yaratmaqla mənfi 
xarici təsirlər yaradır. 

Ümumiyyətlə, xarici xərclər aşağıdakı düstur ilə kobud şəkildə xarakterizə 
oluna bilər: 

Xarici təsir xərcləri = Zərərin miqyası x zərərin hər vahidinə (1) görə Ətraf 
mühitə dəyən ziyanın dəyəri, hardakı

Xarici təsir xərcləri = cəmiyyətin çəkdiyi xarici təsirin ümumi xərci, pul 
ifadəsi ilə;

Zərərin miqyası fiziki vahidlərlə ifadə edilir (tullanmış kiloqramlar və ya 
çirklənmiş hektarlar); və

Ətraf mühitə dəyən ziyanın dəyəri (VED) zərərin hər fiziki vahidinə 
münasibətdə pul dəyəri ilə ifadə olunur.  

Xarici təsirlər iqtisadi fəaliyyətin hər bir sahəsində demək olar ki eyni-
dir və ya istehlak, ya da istehsalın nəticəsi olaraq yaranır. Suların çirklənməsi 
əsasən istehsal müəssisələrindən axıdılan tullantıların; havanın çirklənməsi və 
küyün səviyyəsinin artması isə hər ikisinin hesabına baş verir. Məsələn, həm 
sənaye tullantıları, həm də qabların yuyulması nəticəsində yaranan qalıqlar ka-
nalizasiya, daha sonra isə su təchizatı sisteminə axıdılır. Avtomobillər, sənaye 
müəssisələrinin tüstü bacaları və kömür əsasında çalışan istilik stansiyaları bir 
çox şəhərləri bürüyən tüstünün yaranmasına və dünyanın ən ucqar yerlərində 
düşən turşulu yağışların yağmasına səbəb olur. Istehsalatın bir çox formaları xa-
rici təsirlər yaradır. Misal kimi hava limanlarına yaxın yerlərdə havanın küylə 
çirklənməsi, xoşagəlməyən reklam lövhələri və zibilliklər və zəhərli tüstü bura-
xan zavodları göstərmək olar.   

Əgər qiymət mexanizmi istehsalın və istehlakın sosial xərclərini və sosial 
faydasını tam şəkildə nəzərə almırsa, xarici təsirlər bazar mexanizminin ifla-
sına gətirib çıxarır. Bazar proseslərində xarici təsirlərin səbəb olduğu xərclərin 
nəzərə alınmaması, bazarda malların ifrat istehsalına səbəb olur, çünki istehlak-
çılar onların tam dəyərini ödəmirlər. Bu o deməkdir ki, istehsalın sosial xərci 
(ümumi fərdi xərc plyus hər hansı xarici təsir xərci) istehlakçılar tərəfindən 
ödənməmiş qalır. Əgər istehlakçılar tam xərci ödəməyə məcbur olsaydılar, onda 
daha az mal istehsal oluna və istehlak oluna bilərdi.   

Kənd təsərrüfatı sənayesi üçün gübrə istehsal edən və istehsal prosesi 
nəticəsində ətraf mühitə dəyən xarici təsirlər (çirklənmə) yaradan şirkətin misa-
lına nəzər salaq. Aşağıdakı diaqram göstərir ki, istehsalatın marjinal sosial xərci 
məhsul istehsalçısının/təchizatçısının çəkdiyi fərdi xərcdən artıqdır.

Əgər istehsalçının öz gəlirlərini maksimallaşdırmaqda maraqlı olduğunu 
fərz etsək, onda istehsalçı məhsulun istehsalı nəticəsində yaranan yalnız fərdi 
xərclərini və fərdi faydasını nəzərə alacaq. Aşağıdakı diaqramdan görünür ki, 
hasilatın gəlirləri maksimallaşdırma səviyyəsi Q1-dir. Lakin istehsalın sosial 
baxımdan effektiv səviyyəsi xarici təsirlərin yaratdığı xərcləri də nəzərə alır. 
Sosial baxımdan optimal hasilat səviyyəsi aşağı olmaqla Q2-dir.

Bu, fərdi baxımdan optimal olan hasilatın səviyyəsinin sosial baxımdan 
optimal olan hasilatın səviyyəsindən artıq olmasına səbəb olur. Xarici təsirləri 
yaradan istehsalçı istehsalın xərclərinin azaldılmasında və gəlirlərin artırılma-
sında maraqlı olduğundan, həmin xarici təsirlərin yartdığı xərcləri öz hesabla-
malarında nəzərə almır.    

Yuxarıdakı diaqramda, Q1-dəki hasilat nəzərə alınarsa, fərdi cəhətdən opti-

mal hasilat fərdi marjinal faydanın fərdi marjinal xərcə bərabər olduğu za-
man yaranır. Bununla belə cəmiyyət üçün bütövlükdə sosial optimum Q2-də so-
sial marjinal fayda=sosial marjinal xərc olduqda yaranır. Mənfi xarici təsirlərin 
nəzərə alınmaması bazar mexanizminin iflasına bir nümunədir.  

Qeyd etmək lazımdır ki, xarici təsirlər müsbət olub, cəmiyyət üçün xari-
ci fayda yarada bilər.  Məsələn, torpağını becərməməyi seçən torpaq sahibi su 
mənbəyini bütün icma üçün umumi olan yeraltı su təbəqəsində yığılmaq üçün 
saxlaya bilər. Bu baxımdan xərc və faydaların təhlili həm sosial xərclər, həm də 
istehsalatın faydasının hesablanması və pul şəklində ifadə edilməsi üçün faydalı 
ola bilər.   

Geniş mənada, xarici təsirlər ətraf mühitə vurduqları effektin (nəsildən-
nəsilə, ölkələr, sektorlar və ya regionlar üzrə) növündən asılı olaraq təsnifləşdirilə 
bilər: müvəqqəti (və ya nəsillərarası), qlobal, sektorlararası, regionlararası və 
yerli. Davamlı inkişaf kontekstində müvəqqəti və qlobal xarici təsirlər böyük 
əhəmiyyət kəsb edir.  

Müvəqqəti (nəsillərarası) xarici təsirlər davamlılıq konsepsiyası ilə 
əlaqədardır. Bugünki nəsillər öz tələblərini gələcək nəsillərin öz tələblərini 
ödəmək imkanını məhdudlaşdırmadan ödəməlidir. 

Mövcud istehsal və istehlak modelləri qeyri-davamlıdır, belə ki, onlar qlobal 
miqyaslı ətraf mühit problemlərinin yaranmasına, yenilənən və yenilənməyən 
təbii ehtiyatlardan ifrat istifadəyə, insanların sağlamlığının pisləşməsinə və 
ekologiyanın çirklənməsinə səbəb olur ki, bununla da gələcək nəsillərin öz 
təlabatlarını ödəmək imkanlarının məhdudlaşması təhlükəsi yaradır. Bu cür 
inkişaf modelində gələcək nəsillər bugün aparılan antropogen fəaliyyətin 
törətdiyi xarici sosial xərclərin – xarici effektlərin – yükünü çəkməli olacaq-
lar. Kənd təsərrüfatı üçün istifadə edilən torpaqların geniş miqyasda deqra-
dasiyası, ucuz enerji resurslarının tükədilməsi gələcək nəsillər üçün ərzaq və 
enerji təhlükəsizliyi ilə bağlı böyük problemlər yaradacaqdır ki, hətta ən bəsit 
təlabatın ödənilməsi belə böyük xərclərin çəkilməsini tələb edəcəkdir. Bu da öz 
növbəsində insanların həyat standartlarının pisləşməsinə və daha sonra yoxsul-
luğa gətirib-çıxaracaqdır.     

Lakin müsbət xarici təsirlərin də mövcud olması istisna deyildir. İnsan ka-
pitalının gücləndirilməsi, təhsilin irəlliləməsi, texnoloji nailiyyətlər gələcəkdə 
xərclərin azaldılmasına gətirib-çıxara bilər. Yeni enerji mənbələrinin tətbiqi 
(külək və günəş enerjisi) və bir çox xəstəliklərin kökünün kəsilməsi gələcəkdə 
müsbət iqtisadi nəticələrə səbəb olacaq. 

Regional və qlobal xarici təsirlər bir ölkənin sərhədlərindən kənarda baş 
verib, transsərhəd çirklənmə ilə əlaqədardır. Bəzi ölkələr tərəfindən atmosferin 
çirklənməsi və zərərli maddələrin çaylara axıdılması digər ölkələr üçün ekolo-
ji və iqtisadi problemər yaradır. Kür və Araz çaylarının mənsəbində yerləşən 

Azərbaycan üçün bu ciddi bir problemdir, belə ki, ölkə çayların mənbəyində 
yerləşən ölkələrin çaya axıtdıqları tullantıların qəbul edicisidir. Tbilisi yaxın-
lığında yerləşən Rustavili sənaye zonası Gürcüstandan keçməklə Azərbaycana 
axan Kür çayının çirklənməsinin əsas mənbəyidir. Mənbədə yerləşən qonşu 
ölkələr su elektirk stansiyalarının fəaliyyətini təmin etmək üçün dambalardan 
istifadə edirlər ki, bu da Azərbaycana lazım olan suyun miqdarını azaldır. Kür və 
Araz çaylarında suların çirklənməsi Xəzər dənizi üçün də təsirsiz ötüşmür.   

Inkişaf etmiş və inkişaf etməkdə olan ölkələr arasındakı münasibətlər ba-
xımından qlobal xarici təsirləri tam şəkildə nəzərə almaq əhəmiyyətlidir. Inki-
şaf etmiş sənaye ölkələri ətraf mühiti ən çox çirkləndirən və təbii resurslardan 
istifadə edənlərdir ki, bunun mənfi ekoloji təsirləri ilə daha çox kasıb ölkələr 
üzləşir. Gəlin qlobal istiləşmə misalını nəzərdən keçirək. Ssenariyə görə qlobal 
temperatur artıqca dəniz səviyyəsi bir metr qalxan zaman Banqladeşin ərazisinin 
17%-i suyun altında qalmış olacaq, baxmayaraq ki, bu ölkə GHG tullantılarının 
yalnız 0.3% görə məsuliyyət daşıyır.  

Ətraf mühitə dəyən zərər vəziyyətdən asılı olaraq azaldıla bilərmi? 
Fərdi şəxs məhkəmə qaydasında dəymiş zərərin ödənilməsini tələb etməklə, 
fermerləri təbiəti pestisidlərlə çirkləndirmədən yayındıra bilərmi? Problem on-
dan ibarətdir ki, məhkəmə prosesləri çox zaman dəymiş zərərdən artıq olan əqd 
xərcləri (hüquqşünasların haqqı və s.) tələb edir. Məsələn, böyük şəhərdə havanı 
çirkləndirənlərin hamısını fərdi qaydada məhkəməyə cəlb etmək dəymiş zərərə 
görə potensial şəxsi təzminatdan daha baha başa gələ bilər. Lakin dəymiş ziyan 
genişmiqyaslı olduqda (məsələn, 2010-cu ildə Meksika Körfəzində BP-nin ope-
ratoru olduğu neft quyusundan neftin dənizə axması) insanlar hüquqi vasitələrə 
əl ata bilərlər. Problemin həlli hər bir şirkəti günahı olmayan üçüncü şəxslərin 
məruz qaldığı çirklənmə xərclərini mənimsəmək (tam şəkildə nəzərə almağa) 
məcbur etməkdir. Əgər hər bir alıcı məhsulun tam xərcini (ətraf mühitə dəyən 
zərər də daxil olmaqla) ödəyərsə, xarici təsirlər mənimsənilmiş olacaq və isteh-
sal və istehlakın optimal miqdarını təmin edəcəkdir. 

Xarici təsirlərin yaratdığı xərclərin mənimsənilməsi və ictimai xərcin tam 
şəkildə nəzərə alınması üçün siyasi alətlərdən biri xüsusi Piquvian (Pigouvian) 
vergisidir. Piquvian vergisi ətraf mühitə dəyən zərərin qarşısını almaq və ya onun 
nəticələrini aradan qaldırmaq məqsədilə ətraf mühiti xarici təsirə məruz qoyan 
(ətraf mühitə zərər yetirən) şəxsə tətbiq edilir. Xarici təsirlərin mənimsənilməsi 
davamlı inkişafa keçidi təmin edən iqtisadi mexanizmlərin əsas funksiyasıdır. 
Xüsusilə, bu, inkişaf etmiş ölkələr tərəfindən inkişaf etməkdə olan ölkələrə əlavə 
maliyyə resurslarının ayrılmasını nəzərdə tutur. Məsələn, əgər GHG tullantısı-
na icazə ÜDM-in həcmi və əhalinin sayı əsasında (ÜDM-in həcminin 50% və 
əhalinin sayının 50% ) müəyyən olunsaydı, inkişaf etmiş ölkələr ÜDM-lərinin 
5%-dən az olmayan hissəsini inkişaf etməkdə olan ölkələrə verməli olardılar.

Xərclərin tam şəkildə müəyyən 
edilməsi baxımından xarici təsirlər 
məsələsi və onları nəzərə almağın 
əhəmiyyəti iqtisadi nəzəriyyədə ge-
niş şəkildə öz əksini tapmışdır. Lakin 
təcrübədə xarici təsirlərin real olaraq 
hesablanması problematikdir və çox-
lu sayda çətinliklərin mövcud olması 
siyasətçilər və qərarqəbuledicilər üçün 

başağrısı yaradır. Yuxarıda nəzərdən keçirdiyimiz bazar mexanizmlərinin iflası, 
təbii ehtiyatların aşağı dəyərləndirilməsi və ya heç bir iqtisadi dəyər müəyyən 
edilməməsi (biz bu məsələyə növbəti bölümdə qayıdacağıq) və ətraf mühitə 
dəyən ziyanın dəyərləndirilməsi üçün istifadə edilən hesablamaların mürəkkəb 
təbiəti bu cür çətinliklərdəndir. Qərar qəbul edilən və ya inkişaf strategiyası ha-
zırlanan zaman bu və digər faktorlar xarici təsirlərin dəqiq və tam surətdə hesab-
lanmasını çətinləşdirir. 

Təbii ehtiyatların iqtisadi 
cəhətdən qiymətləndirilməsi və 
ekosistemin təqdim etdiyi xidmətlər 

Ətraf mühit və təbii ehtiyatla-
rın qiymətləndirilməsi dedikdə çox 
zaman bazarın dolayı istifadə və ya 
fayda kimi nəzərə almadığı resurs-
lar da daxil olmaqla, təbii ehtiyatla-
rın və ekosistemin iqtisadi dəyərinin 
müəyyən edilməsi başa düşülür. 
Haşiyə 7.5-də sağlam ekosistemin 
təqdim etdiyi xidmətlərin nümunəvi 
siyahısı verilmişdir. Məsələn, 
hamımızın dağlardan axan və 
mənzillərimizə təchiz edilən təmiz 
sudan istifadə etməyimizə baxma-
yaraq, meşələrin suayrıcı funksiyası 
bazar dəyəri və ya qiyməti olmayan 
faktor olaraq qalmaqda davam edir.  

Ekosistemlər iqlimin tənzimlən-
məsi, sellərin tənzimlənməsi və 

torpaqların formalaşması kimi həyatı təmin etmək üçün əhəmiyyətli olan 
tənzimləmə xidmətləri təqdim edir. Onlar həmçinin əyləncə və estetik dəyərə 

Sağlam yay örüşləri kimi Azərbaycanda 
ekosistemin təqdim etdiyi xidmətlərin 
dəyəri ildə 10.6 milyon civarndadr. Artan 
seldən mühafizə, təmiz suyun təmin 
edilməsi və sağlam və məhsuldar 
heyvandarlğ özündə ehtiva edir.  

Mənbə: BMTIP 

malikdirlər. Əgər ekosistemlərin bu xidmətləri təqdim etmək imkanları 
məhdudlaşarsa, həyatımız ciddi şəkildə pisləşər: bununla belə onların dəyəri 
nəzərə alınmır və bu xidmətlər daim mövcud olan kimi qəbul edilir. 

Təbii ehtiyatların iqtisadi dəyərlərinin müəyyən edilməsi davamlı inkişafın 
təmin edilməsi baxımından çox əhəmiyyətlidir, belə ki, bu, aşkar görünəndən 
kənara baxan və təbii ehtiyatların tam iqtisadi dəyərini nəzərə alan qərarlar qəbul 
etməyə imkan verir. 

Məsələn, ənənəvi nəzərlə baxsaq, meşədəki kəsilmiş agac ÜDM-in artması-
na səbəb olur, çünki meşə materialları istehsal olunur. Bu cür yanaşma “xammal 
mübadiləsi” perspektivi kimi təsvir edilir, belə ki, o, ölkənin təbii sərvətlərinin 
xammalın bazar dəyərinə satılmasını nəzərdə tutur. Xammalın genişmiqyaslı is-
tehsalının iqtisadi artıma çevrilməsi güman edilir.  

Nəzərə alınmayan isə iqlimin tənzimlənməsi, qrunt sularının dövriyyəsi, ha-
vanın təmizlənməsi, karbon qazının udulması, quşlar və digər fauna üçün yaşa-
yış mühiti və torpağın eroziyadan qorunması  kimi ekoloji xidmətlər təklif edən 
agacın kəsilməsi nəticəsində yaranan zərərdir. 

Bu cür dolayı dəyərlərin nəzərə alınmaması müəyyən bir resursun natamam 
şəkildə qiymətləndirilməsinə səbəb olur ki, nəticədə resursların deqradasiyasına 
səbəb olan səhv qərarlar və fəaliyyət proqramlarının qəbul edilməsinə gətirib-
çıxarır. Ölkənin təbii kapitalının, yəni ətraf mühit və təbii ehtiyatlarının deqra-
dasiyası qeyri-davamlı inkişafa və iqtisadi artım haqqında yanlış fikirlərin ya-
ranmasına səbəb olur.

Mədəni və mənəvi baxımdan, təbii ehtiyatlara mövcudluluq dəyəri təltif edilə 
bilər; ətraf mühitin qorunub-saxlanması və ya nəsli kəsilməkdə olan növlərin 
sadəcə olaraq mövcudluğunu təmin etmək məqsədilə mühafizə edilməsi insanla-
rın təbii arzusu ola bilərdi. Təbii ehtiyatlar gələcək nəsillərə ötürülə bilən dəyərli 
irs kimi də nəzərdən keçirilə bilər. Mədəni eyniliyin və inancların təbii mühitlə 
sıx şəkildə bağlı olduğu yerli icmalarda bu dəyər xüsusilə qiymətləndirilir. 

Bununla belə ekosistemin təqdim etdiyi xidmətlər çox zaman dolayı və qey-
ri-maddi olduğundan onların qiymətləndirilməsi, həqiqətən də çox mürəkkəb və 
çətin olur. Mövcud qiymətləndirmə təşəbbüsləri çox saylı metod və indikatorları 
özündə ehtiva edir. Bir misala nəzər yetirək: 

Meşələrin suayrıcı funksiyası su istifadəçilərinin (ev təsərrüfatı, fermalar, 
hidroelektrik stansiyaları) təmiz və güclü suyun təmin ediməsi üçün verməyə 
hazır olduqları qiymət baxımından iqtisadi dəyərə malikdir. Bu cür qiymət ehti-
yatlar azaldıqca proporsional olaraq artır. 

Əraf mühitə dəyən ziyanın iqtisadi dəyərinin qiymətləndirilməsinin digər 
yolu sağlamlığa dəyən təsiri ölçməkdən ibarətdir. Məsələn, çirklənmə səbəbindən 
yaranan xəstəliklər işgünlərinin azalması ilə nəticələnə bilər. Dəyən təsirin miq-
darı itirilən iş günlərinin (və uyğun olaraq məhsuldarlığın) dəyəri və xəstəxana/
səhiyyə xərcləri kimi indikatorlar vasitəsilə ölçülə bilər. 

Enerji sektorunda yenilənən enerji mənbələrinin inkişaf etdirilməsi 
səbəblərindən biri təbii yanacaqdan istifadənin yaratdığı xarici təsirlərdən 
(çirklənmə səbəbindən sağlamlığa və ətraf mühitə dəyən zərər) qaynaqlanır. 
Aparılan təhlillər göstərmişdir ki, xarici təsirlər nəticəsində yarana xərclər və 
karbon kvotalarının satışı və neft idxalının azalması nəticəsində yaranan valyuta 

qənaəti kimi əldə edilən faydalar nəzərə alınarsa, yenilənən enerji mənbələrindən 
istifadə daha çox cəlbedici seçim ola bilər.   

Qlobal səviyyədə, ən azı iqlim dəyişməsi baxımında, ehtiyatların 
dəyərləndirilməsinin ən önəmli nümunələrindən biri Kyoto Protokolu əsasında 
karbon kvotalarının satış bazarının yaradılması olmuşdur. Bu mexanizm əsasında 
inkişaf etmiş ölkələr üzərlərinə götürdükləri atmosfer tullantılarının miqdarının 
azaldılması hədəflərinə inkişaf etməkdə olan ölkələrə sərmayelər yatırmaqla və 
ya meşələrin salınması ilə çatırlar. Bu qlobal bazarda meşələrin karbon udması 
xidmətinə xüsusi iqtisadi dəyər təltif edilir və daha az tullantı səviyyəsinə çat-
mağa çalışan inkişaf etmiş ölkələr və yeni meşələr salmaqla karbon udulması-
nı təmin etmək iqtidarında olan inkişaf etməkdə olan ölkələr arasında “kredit” 
şəklində alinib-satılır. 

Ehtiyatların qiymətləndirilməsi üçün hansı qərarlar və hərəkətlər tətbiq 
edilməlidir?

Torpaqdan istifadə hüquqlar. “Xammal mübadiləsi” perspektivini təşviq edən keçmiş siyasətlər 
meşələrin kəsilməsi, balqçlq və dağ-mədən sənayesi kimi hasilat sənayelərinin inkişafnn üstünlük 
təşkil etməsini stilmullaşdrrd. Bu, qanunlarn qeyri-effektiv tətbiqi nəticəsində ölkənin sahilyan və 
məşə zonalarnn deqradasiyas ilə birlikdə təbii ehtiyatlarn genişmiqyasl hasilatna səbəb olmuşdur. 
Bu ehtiyatlarn ümumi iqtisadi dəyərinin daha dəqiq hesablanmas torpaqdan istifadənin daha davaml 
inkişafna (yəni təbii parklar, ekoturizm zonalar və ya dəniz qoruqlar üçün daha çox torpaq qalmş 
olard) və təbii ehtiyatlarn hasilat üçün ayrlan torpaqlarn regenerasiyas və bərpas qaydalarn 
nəzərdə tutan siyasətlərin qəbuluna səbəb olard.   

Ehtiyatlarn və onlarn idarəedilməsinin planlaşdrlmas. Yerli hökumət orqanlar meşə 
resurslarnn idarə edilməsini planlaşdrmaq, ümumi istifadədə olan meşə ərazilərini müəyyən etmək 
və icma-əsasl meşə layihələri həyata keçirmək səlahiyyətlərinə malikdirlər. Ehtiyatlarn 
qiymətləndirilməsi prinsiplərinin tətbiqi meşə resurslarndan istifadə sahəsində əsasl və müfəssəl 
planlarn hazrlanmasnda yerli icra orqanlarna əhəmiyyətli dərəcədə kömək edə bilər. 

İqtisadi vasitələrin inkişaf. Ölkənin bir neçə milli parklarnda aparlan qiymətləndirmə bu cür 
mühafizə edilən zonalarn fəaliyyətini dəstəkləyən istifadə haqq alnmas və digər idarəçilik 
strategiyalarnn tətbiqinə gətirib-çxard. Əksinə olaraq, ətraf mühitə dəyən ziyan və xarici 
təsirlərin (məsələn, balqçlq zonalarnn deqradasiya nəticəsində canl sistemin itirilməsi) 
iqtisadi dəyərinin müəyyən edilməsi bu təsirlərə məruz qalan maraql tərəflərə ödəniləcək 
təzminatn məbləğinin müəyyən edilməsi üçün əsas yaradr.  

Uyğun cərimələrin müəyyən edilməsi. Bir çox hallarda meşələrin qeyri-qanuni şəkildə 
qrmaqla məşğul olanlar və ya brakonyerlər bu cür qeyri-qanuni fəaliyyəti davam etdirməyi 
səmərəli hesab edirlər, cünki cərimələrin az məbləği bü cür fəaliyyətdən yayndrmaq üçün 
kifayət edən stimul deyil. Cərimələrin hasil edilən ehtiyatlarn iqtisadi dəyərinə uyğun gələn 
səviyyədə müəyyən edilməsi potensial qanunpozucular oxşar fəaliyyətin həata keçirilməsindən 
çəkindirə bilər.  

Sağlam ekosistemin təqdim etdiyi müxtəlif xidmətləri və onların yaratdığı 
dəyəri qoruyub-saxlamaq məqsədi ilə bu xidmətlərin iqtisadi dəyərini müəyyən 
etməyə imkan verən Ekosistem Xidmətlərinin Haqqı (EXH) kimi tanınan vasitə 
artan diqqət mərkəzindədir. EXH hüquqi cəhətdən məcburi öhdəlik yaradan 
müqavilə bağlamağın elə bir könüllü razılığıdır ki, bu müqavilə əsasında bir və 
ya daha çox alıcı əsas fəaliyyəti əvvəlki ekosistem xidmətlərinin istehsalı və ya 
aradan qaldırılması olan bir və ya daha çox satıcıya maddi və ya digər stimullar 
təklif etməklə əsaslı şəkildə müəyyən edilmiş ekosistem xidmətini alır. 

Ehtiyatların qiymətləndirilməsinin müvəffəqiyyətli tətbiqi bəzi tələblərə 
cavab verməlidir. Ideal olaraq, qiymətləndirmə əsaslı elmi məlumatlara 
əsaslanmalıdır. Güclü elmi əsas qiymətləndirmə məqsədi ilə aparılan təhlillərin 
və onların nəticələri əsasında qəbul edilən siyasətlərin və  ehtiyatların 
idarəedilməsi ilə bağlı qəbul edilən tövsiyyələrin tutarlılığını təmin edir. Bunun-
la belə qiymətləndirilmənin aparılması ilkin addımdır – o, inkişaf siyasətləri ilə 
bağlı qəbul edilən qərarları və dəyişikliklərə bələdçilik edən iqtisadi məlumatı 
təmin edir. Prosessi başa çatdırmaq üçün bu dəyərlərin müdafiə edilməsini 
dəstəkləyən, ətraf mühitin qorunub-saxlanmasını tələb edən uyğunluğun və 
zəruri dəyişiklikləri həyata keçirmək iqtidarında olan təsisat və idarəçiliyin ol-
ması vacibdir.  

7.4 Ətraf mühitin davamlılığının ölçülməsi 

BMT-nin 1992-ci ildə keçirilmiş Ətraf mühit və İnkişaf üzrə Konfransından 
bəri ətraf mühit və davamlı inkişaf geniş miqyasda paylaşan məqsədə çevrildi. 
Ətraf Mühit və İnkişaf haqqında Rio de Janeiro Bəyannaməsi davamlılığa və 
ətraf mühitin qorunması prinsipinə hörmət etmək ehtiyacını vurğuladı; Gündəlik 
21 meyarların işlənib-hazırlanmasına çağırış oldu. Son illər ərzində ekoloji 
məsələlərə münasibətdə artan narahatçılıq ətraf mühit haqqında daha müfəssəl 
və etibarlı məlumatların əldə edilməsi zəruriyyətini yaradır. Bu cür məlumatlar 
qərar qəbul edilməsi və inkişafın ölçülməsi üçün təkmil zəmin yaratsa belə, he-
sabatlılıq, inkişafın məqsəd və meyarları aydın olduğu zaman mümkündür. Uy-
ğun şəkildə formalaşdırılmış meyarlar vəziyyətin diaqnozunu genişləndirən və 
inkişafı və ya çıxılmaz vəziyyəti hamı üçün aşkar edən ölçülər təklif edə bilər.      

Geniş miqyasda qəbul olunur ki, 
ekoloji davamlılıq heç də asanlıqla 
ölcülə və qiymətləndirilə bilməyən və 
qymətləndirilməsinə münasibətdə vahid ya-
naşma mövcud olmayan mürəkkəb və çox-
üzlü konsepsiyadır. Ətraf mühit sahəsində 
qəbul olunan hədəflərə doğru addımlarkən 
ekoloji inkişafın vəziyyətinin monitorinqi 

Davaml inkişafn indikatorlar bütün 
səviyyələrdə qərarlar qəbul etmək üçün 
tutarl əsasn və ətraf mühit və inkişaf 

sisteminin özü-özünü tənzimləyən 
davamllğnn təmin edilməsi məqsədilə 

işlənib-hazrlanmaldr. 
 

Mənbə: Gündəlik 21-in 40-c fəsli  

çoxlu sayda və müxtəlif meyarlardan istifadəni tələb edir. Davamlılıq meyarları-
nın konseptual çərçivəsini təsvir etmək və mövcud meylləri və gələcək ehtiyac-
ları vurğulamaq məqsədilə davamlı inkişaf meyarlarının işlənib-hazırlanmasında 
yaxşı tanınmış beynəlxalq səylərin nümunəsini nəzərdən keçirəcəyik. 

Nəzərdən keçiriləcək çərçivələr aşağıdakılardır:

A. İqtisadi Əməkdaşlıq və İnkişaf Təşkilatı çərçivəsində Hərəkətverici 
qüvvələr-Təzyiqlər-Vəziyyət-Təsir-Tədbirlər (DPSIR)

B. Təsviri, Dinamika, Səmərəlilik və Ümumi Rifah meyarları 
C. BMT-nin CSD Meyarları
D. Minilliyin İnkişaf Məqsədləri 7, hədəflər və meyarlar 
E. Eksperimental Ölçü alətləri (Ekoloji iz, Davamlılığın Barometri, Ekoloji 

səmərəlilik meyarları)

A. DPSIR çərçivəsi 
DPSIR cəmiyyət və ətraf mühit arasındakı münasibətləri təsvir edən ümu-

mi çərçivədir. Bu model ətraf mühitin və davamlı inkişafın vəziyyəti haqqın-
da indikatorlar sisteminin təşkil edilməsi məqsədilə beynəlxalq miqyasda 
(məsələn, Avropa Ekologiya Agentliyi tərəfindən) istifadə edilir və aşağıdakı 
komponentlərdən ibarətdir:

• Hərəkətverici qüvvələr (Drivers)
• Təzyiqlər (Pressures)
• Vəziyyətlər (States)
• Təsirlər (İmpacts)
• Tədbirlər (Responses)
DPSIR modelinə uyğun olaraq, sosial və iqtisadi inkişaf (Hərəkətverici 

qüvvələr) ətraf mühit üzərinə Təzyiq göstərir, və nəticədə Ətraf mühitin 
Vəziyyəti dəyişir; məsələn sağlamlığın təmin edilməsi üçün adekvat şəraitin ya-
radılması, ehtiyatların əl çatan olması və biomüxtəliflik. Nəhayət, bütün bunlar 
insan sağlamlığına, ekosistemə və resurslara dəyən Təsirlərin yaranmasına səbəb 
olur ki, nəticədə, adaptasiya və ya müalicəvi fəaliyyət vasitəsilə hərəkətverici 
qüvvələrə və ya vəziyyətlərə və ya birbaşa olaraq təsirlərə əks təsir göstərən 
sosial Tədbirlərin görülməsinə gətirib-çıxarır.  

Göründüyü kimi real dünya sadə təsadüfi əlaqələr çərçivəsində təsvir edilə 
bilməyəcək qədər mürəkkəbdir. Bundan başqa insan sistemi və ətraf mühit ara-
sında olan bir çox əlaqələr kifayət qədər anlaşılmır və ya sadə çərçivəyə sığmır. 
Bu yanaşmaya münasibətdə irəli sürülən ən ciddi etiraz ondan ibarətdir ki, o, 
proseslərin sistemli və dinamik təbiətini və çoxsaylı əks təsir düyünlərini ehtiva 
edən geniş ümumi sistemi nəzərə almır. Zəncirin müxtəlif tərkib hissələri arasın-



205

da olan real və adətən qeyri-xətti əlaqələr bu modelə şamil edilə bilməz. DPSİR 
zəncirini CO2 emissiyasının misalında nəzərdən keçirək.

   
Enerji sektoru (Hərəkətverici qüvvə) Þ CO2-emissiyası (Təzyiq) Þ 

atmosferdə CO2-nin toplanması (Vəziyyət) Þ qlobal temperatur (Təsir) Þ kar-
bon vergisi (Tədbir) 

CO2 emissiyası probleminin DPSİR zənciri CO2 konsentrasiyasının yalnız 
bir hissəsinin insanlar tərəfindən atmosferə atılan tullantıların nəticəsi olma-
sı faktını, CO2 tullantılarının qlobal temperaturda dəyişmənin yalnız müəyyən 
hissəsinə cavabdeh olması faktını, karbon vergisi CO2-dən başqa bir çox digər 
(iqtisadi və sosial) təsirlərə malik olduğundan onun başqa məqsədlər üçün tətbiq 
edilməsinin mümkünlüyü faktını anlatmır. Ətraf mühit haqqında müfəssəl və 
spesifik məlumatlar əldə etmək üçün ekoloji indikatorlar insan fəaliyyətini eko-
loji təsirlər və onlara olan cavab tədbirləri ilə əlaqələndirən təsadüfi zəncirin 
bütün elementlərini nəzərə almalıdır.     

B. Təsviri, Dinamika, Səmərəlilik və Ümumi Rifah meyarları

Ümumiyyətlə, aşağıdakı məsələləri həll etmək baxımından indikatorlar 4 
qrupa bölünə bilər:  

Təsviri indikatorlar (A Tipli – Ətraf mühitdə və ya insanlarla nə baş verir?)
Hazırda milli və beynəlxalq təsisatların istifadə etdikləri indikatorlar top-

lusunun çoxu DPSİR zənciri və ya onun bir hissəsinə əsaslanır. Bu toplular, 
baş verdiyi coğrafi səviyyədən asılı olaraq, iqlim dəyişməsi, oksidləşmə, tok-
sik çirklənmə və tullantılar kimi əsas ekoloji məsələlərə münasibətdə faktiki 
vəziyyəti təsvir edir.   

Hərəkətverici qüvvələrin indikatorları cəmiyyətdə baş verən sosial, demoq-
rafik və iqtisadi inkişafı və bunun nəticəsi olaraq yaşam tərzi, istehlak səviyyəsi 
və istehsal modellərində baş verən dəyişiklikləri təsvir edir. Əsas hərəkətverici 
qüvvələr əhali artımı və fərdlərin ehtiyac və fəaliyyətində baş verən inkişafdır. 
Bu cür əsas hərəkətverici qüvvələr istehsal və istehlakın bütün səviyyələrində 
dəyişiklilkər doğurur. Istehsal və istehlakda baş verən bu cür dəyiçikliklər 
vasitəsilə hərəkətverici qüvvələr ətraf mühiti təzyiqə məruz qoyur. Təsviri in-
dikatorlara misal kimi fərdi maşınların və nəqliyyat vasitələrinin sayını göstərə 
bilərik.    

Təzyiq indikatorları qazlar (emissiyalar), fiziki və bioloji maddələrin tullan-
tısında, ehtiyatlardan istifadə, və torpaqlardan istifadə sahəsində inkişafı təsvir 
edir. Cəmiyyətin göstəridiyi təsir ekoloji şəraitin dəyişməsində özünü göstərən 
təbii proseslərə çevrilir. Təzyiq indikatorlarına misal olaraq hər sektorun payına 
düşən CO2 emissiyasını, tikinti məqsədil ilə qayalarda, daşlardan və qumdan 
istifadə edilməsini və yolların çəkilməsi üçün istifadə edilmiş torpaqların miq-
darını göstərə bilərik. 

Vəziyyət indikatorları müəyyən zonada fiziki fenomenin (məsələn tempera-
tur), bioloji fenomenin (məsələn balıq dəstəsi) və kimyəvi fenomenin (məsələn 
atmosferdə CO2-nin toplanması) kəmiyyət və keyfiyyətini təsvir edir. Vəziyyət 
indikatorları, məsələn, hazırda mövcud olan meşə və vəhşi təbiət ehtiyatlarını, 
göllərdə fosfor və kükürdün miqdarını, və ya qonşuluqda yerləşən hava limanı-
nın yaratdığı küyün səviyyəsini təsvir edə bilər.  

Ətraf mühitə göstərilən təzyiqin nəticəsi olaraq ekologiyanın vəziyyəti 
dəyişir. Bu dəyişikliklər sonradan ekologiyanın sağlamlıq üçün zəruri olan 

• Ətraf mühitdə və ya insanlarla nə baş verir? (A Tipli və ya Təsviri indikatorlar) 
• Baş verənlər əhəmiyyətlidirmi? (B Tipli və ya Dinamika indikatorlar) 
• Vəziyyət yaxşlaşrm? (C Tipli və ya Səmərəlilik indikatorlar) 
• Ümumiyyətlə daha yaxş vəziyyətdəyikmi? (D Tipli və ya Rifah indikatorlar) 

şəraitin təmin edilməsi, ehtiyatların əl çatan olması və biomüxtəliflik kimi so-
sial və iqtisadi funksiyalarına təsir göstərir. Təsir indikatorları bu təsirləri təsvir 
etmək üçün işlədilir.  

Təsirlər müəyyən ardıcıllıqla baş verir: havanın çirklənməsi qlobal 
istiləşməyə (birbaşa təsir) səbəb ola bilər ki, bu da öz növbəsində temperaturun 
artmasına (ikinci dərəcəli təsir), bu isə dəniz səviyyəsinin artmasına (üçüncü 
dərəcəli təsir) və biomüxtəlifliyin yox olmasına gətirib-çıxara bilər. Təsir indi-
katoruna misal olaraq axan neftdən xəstəliyə yoluxan quşların sayını göstərmək 
olar.  

Tədbirlər indikatoru ekoloji vəziyyətin dəyişməsinin qarşısını almaq, onu 
müvazinətləşdirmək, yaxşılaşdırmaq və ya ona uyğunlaşmaq istiqamətində 
cəmiyyətdəki qrupların (və fərdlərin) cavab tədbirlərini, həmçinin hökumətlərin 
səylərini ifadə etmək üçün istifadə edilir. Bəzi sosial cavab tədbirləri is-
tehsal və istehlak modellərində üstünlük təşkil edən meylləri yenidən 
istiqamətləndirdiyindən mənfi hərəkətverici qüvvə kimi qəbul edilə bilər. 
Digər cavab tədbirləri təmiz texnologiyaların inkişafını və onlardan istifadəni 
təşviq etməklə məhsul və proseslərin səmərəliliyinin artırılması məqsədini da-
şıyır. Tədbirlər indikatorlarına katalitik neytrallaşdırma texnologiyasına malik 
maşınların nisbi sayı; məişət tullantılarının yenidən işlənməsi əmsalı; ekoloji 
idarəedilən torpaqlar misal ola bilər. Tez-tez işlədilən “ümumi” cavab tədbirləri 
indikatoru ekoloji xərcləri təsvir edən meyardır.     

Dinamika indikatorları (B Tipli – Baş verənlər əhəmiyyətlidirmi?)
Yuxarıda verilən indikatorların hamısı vəziyyətin necə olmalı olmasına isti-

nad etmədən vəziyyəti olduğu kimi əks etdirir. Əksinə olaraq, dinamika indika-
torları faktiki şərtləri istinad şərtlərinin müəyyən toplusu ilə müqayisə edir. On-
lar mövcud ekoloji şərait və arzuedilən vəziyyət (hədəf) arasındakı “məsafəni” 
ölçür: ‘hədəfə qədər olan məsafə’ qiymətləndirilməsi. Ekoloji təsirlərin və ya 
vəziyyətin dəyişməsinə görə spesifik qrupları və ya təsisatları məsuliyyətə cəlb 
etmək mümkün olan zaman dinamika indikatorları məna kəsb edir.    

Bir çox ölkələr və beynəlxalq təsisatlar ekoloji hədəflərə çatmağa 
istiqamətlənmiş inkişafa nəzarət etmək məqsədilə dinamika indikatorlarını 
işləyib-hazırlamışlar. Bu dinamika indikatorları müxtəlif cür istinad şərtlərinə/
dəyərlərinə aid ola bilər, məsələn: 

• Milli siyasət hədəfləri;
• Dövlətlər tərəfindən qəbul edilmiş beynəlxalq siyasət hədəfləri;
• Davamlılıq səviyyələrinin yaxınlaşması.

Birinci və ikinci tip istinad şərtləri, milli siyasət hədəfləri və beynəlxalq 
səviyyədə qəbul edilmiş hədəflər (Siyasət Hədəflərinin Dəyərləri və ya SHD) çox 

zaman (beynəlxalq) danışıqlar yolu ilə qəbul edilmiş kompramislərdən ibarətdir 
və vaxtaşırı dəyişikliklərə məruz qalır. Onlar nadir hallarda davamlılıqla bağlı 
fikirləri əks etdirir. Misal kimi müəyyən il üçün milli hədəflərdə nəzərdə tutu-
lan rəqəm ilə müqayisədə ətraf mühiti çirkləndirən maddələrin kənarlaşdırılma 
səviyyəsi və ya meşə ilə örtülməli torpaq paylarının miqyası ola bilər. 

Bu vaxta kimi davamlı inkişaf perspektivləri (Davamlı İstinad Dəyərləri 
və ya DİD) baxımından qəbul edilən ətraf mühitin hədəf kimi müəyyən edilən 
səviyyələri ilə əlaqədar davamlılıq indikatorları ilə bağlı məhdud təcrübə möv-
cuddur. Bu cür indikatorlara misal kimi atmosferdə mövcud olan CO2-nin miq-
darının 1990-ci ildə mövcud olan səviyyələrə endirmək üçün maksimal dərəcədə 
məqbul hesab edilən CO2 emissiyasının qlobal orta rəqəminin sınaq səviyyəsinə 
münasibətdə təqdim edilmiş Avropa İttifaqında hər adam başına düşən CO2 
emissiyasını miqdarı ola bilər.   

Səmərəlilik indikatorları (C Tipli – Vəziyyət yaxşılaşırmı?)
Qeyd etmək lazımdır ki, bəzi indikatorlar təsadüfi zəncirin ayrı-ayrı 

elementləri arasındakı əlaqəni ifadə edir. Ətraf mühitin məruz qaldığı təsirləri 
insan fəaliyyəti ilə əlaqələndirən indikatorlar qərar qəbul edilməsi baxımından 
daha əhəmiyyətlidir. Bu indikatorlar arzuedilən nəticənin hər vahidinə düşən eh-
tiyatların istifadə edilməsi və tullantıların yaranması baxımından məhsulların və 
proseslərin səmərəliliyi haqqında məlumat verir. 

Ölkənin ekoloji səmərəliliyi ÜDM-in hər vahidinə düşən emissiya və tullan-
tıların səviyyəsi baxımından təsvir edilə bilər. Maşınların enerji səmərəliliyi bir 
insanın bir kilometrə sərf etdiyi yanacağın həcmi kimi təsvir edilə bilər.

Yalnız bir dəyişəni nəzərdən keçirən səmərəlilik indikatorlarında başqa 
məcmu səmərəlilik indikatorları formalaşdırılmışdır. 

Ən yaxşı tanınmış məcmu səmərəlilik indikatorları MİPS-indikatorlarıdır. 
Ondan hər Xidmət vahidinin Ehtiyat İntensivliyini (Material Intensity Per Ser-
vice) ifadə etmək üçün istifadə edilir və eyni funksiyanı yerinə yetirən müxtəlif 
vasitələrin səmərəliliyinin müqayisəsi üçün faydalıdır. Məsələn, MİPS bir adamı 
yüz kilometr məsafəyə adi maşın, hiper-maşın, təyyar və yüngül relsli nəqliyyat 
vasitəsilə nəqli üçün sərf edilən enerji və ehtiyatların miqdarını müqayisə etmək 
üçün istifadə edilə bilər.    

Bu və digər səmərəlilik indikatorlarının münasibliyi arzuedilən nəticələrin 
hər vahidinə sərf edilən ehtiyat və atılan emissiya və tullantının miqdarı baxı-
mından cəmiyyətin məhsul və proseslərin keyfiyyətinin yaxşılaşdırıb və ya yax-
şılaşdırmamasından ibarətdir.  

Ümumi rifah indikatorları (D Tipli – Ümumiyyətlə daha yaxşı 
vəziyyətdəyikmi?)

Bu suala cavab vermək üçün ümumi davamlılığın bəzi ölçülərinə ehtiyac 
var. Ümumi rifah indikatorlarına missal kimi Davamlı İqtisadi Rifah Əmsalını, 

Həqiqi İnkişaf Əmsalını və “Yaşıl ÜDM”-i göstərə bilərik.  

C. BMT-nin Davamlı İnkişaf Komissiyasının (CSD) indikatorları 

Artıq qeyd edildiyi kimi davamlı inkişaf istiqamətində proqresə yalnız həyatın 
ekoloji, iqtisadi və sosial sahələrinə bərabər diqqətin yetirilməsi sayəsində nail 
olmaq olar. Davamlı inkişaf indikatorları inkişaf (həm iqtisadi, həm də sosial) və 
ətraf mühiti birləşdirmək məqsədilə göstərilən səylərin nəticəsini ölçmək üçün 
istifadə edilən vasitələrdir. 

BMT-nin Davamlı İnkişaf Sektoru (UN DSD) 140 artıq indikatoru ehtiva 
edən işçi siyahı hazırlamış və onları dörd qrupa ayırmışdır: 

• sosial indikatorlar, məsələn, əhali sıxlığı, şəhər əhalisinin faizi, işsizli-
yin səviyyəsi, uşaq ölümü hallarının sayı, milli səhiyyəyə xərclərinin ÜMM-də 
payı və s.;

• iqtisadi indikatorlar, məsələn, hər adam başına düşən ÜDM, illik 
enerji istehlakı, ehtiyatlardan istifadənin intensivliyi, ətraf mühitin mühafizəsi 
xərclərinin ÜMM-də payı, birbaşa xarici sərmayə və s.;

• ekoloji indikatorlar, məsələn, hidroloji şəbəkələrin sıxlığı, torpaqdan 
istifadə şərtlərinin dəyişməsi, quraq ərazilərdəki əhalinin yoxsulluq səviyyəsindən 
aşağıda yaşaması, gübrələrdən istifadə,  azot oksidlərinin atmosferə tullanması, 
tullantıların işlənməsi və s.;

• institusional indikatorlar, məsələn, davamlı inkişaf strategiyaları, 
tədqiqatlara sərf edilən xərclərin ÜMM-dəki payı, beynəlxalq sazişlərin ratifi-
kasiyası, əhalinin bir milyonuna düşən potensial alim və mühəndislərin sayı və 
s. İnstitusional indikatorların keyfiyyətdən çox kəmiyyət xarakterli olması qeyd 
edilməlidir.

İndikatorlar yuxarıda nəzərdən keçirdiyimiz Hərəkətverici Qüvvələr-
Vəziyyət-Cavab tədbirləri Sistemində nəzərdə tutulmuşlar. 

Bununla belə, indikatorların özlərinə gəldikdə isə bəzi hallarda davam-
lı inkişaf sahəsindəki siyasət hədəfləri üçün münasibliyi heç də aydın görün-
mür. Məsələn, Gündəlik 21-in 40-cı fəsli məlumat və qərarların qəbul edilməsi 
məsələsinə həsr olunub və indikatorların institusional kateqoriyasına aid edi-
lib. Bu meyarı ölçən “Vəziyyət” indikatoru “hər yüz nəfərə düşən əsas telefon 
xətlərinin sayı”dır ki, onun məlumat və qərar qəbul etmə aspekti ilə olan əlaqəsi 
heç də açıq şəkildə sezilmir. Bundan əlavə, indikatorlar inkişaf etməkdə olan 
ölkələrdəki vəziyyət və ehtiyaclara aydın şəkildə istiqamətləniblər. 

D. Minilliyin İnkişaf Məqsədləri: MİM  7 –  Hədəflər və göstəricilər

Minilliyin qlobal səviyyədə razılaşdırılmış səkkiz inkişaf məqsədindən biri, 
“MİM 7”-nin əsas diqqəti ekoloji sabitliyin əldə edilməsinə yönəlmişdir. Yerdə 
qalan digər yeddi inkişaf məqsədində olduğu kimi, qlobal səviyyəli MİM 7 özündə 
əsas ekoloji məsələləri və ölkələr tərəfindən götürülmüş öhdəlikləri əyani şəkildə 
əks etdirən hədəf və göstəriciləri birləşdirir (bax: Cədvəl). MİM 7 istiqamətində 
əldə edilmiş qlobal tərəqqi ölkə səviyyəsində əhəmiyyətli dərəcədə bu əsasla 
tərəqqinin əldə edilməsinə söykənir və qlobal çərçivələr ölkə səviyyəsində sabit-
liyin əldə edilməsi istiqamətində məqsədyönlü səylərin həyata keçirilməsini tələb 
edən mühüm sahəni (sahələri) müəyyən etməyə imkan verir. Bu qlobal çərçivələr 
ekoloji sabitliyə aparan spesifik yolu təyin etməməklə yanaşı, qlobal səviyyədə 
ətraf mühit hədəflərinə nail olmaq üçün konkret tədbirləri də diktə etmir. 

Ekoloji sabitlik konsepsiyasının mürəkkəb, kompleks və ziddiyyətli xarakterinə 
görə, MİM 7-nin monitorinqində bir sıra əngəllər mövcuddur. İlk olaraq, bu, eko-
loji sabitliyin müxtəlif tərkib hissələrini birləşdirmək müvafiq vasitələrin çatışma-
mazlığı ilə bağlıdır. MİM 7-nin özündə ekoloji sabitliyə töhfə verən elementləri 
ehtiva etməsinə baxmayaraq, bu elementləri birlikdə toplayan zaman, onlar möv-
cud durumu kifayət qədər dolğun şəkildə əks etdirmirlər. Bu çərçivədə balıq eh-
tiyatlarının məhsuldarlığı və ya əkin üçün yararlı torpaqların mövcudluğu kimi 
məsələlər izlənilmir. Əgər ölkələr hədəflər və göstəriciləri lokal kontekstə, habelə 
milli prioritetlərə və özəlliklərə uyğunlaşdırmadan, onları mexaniki qaydada qəbul 
edərlərsə, bu zaman bu boşluq milli səviyyədə kəskinləşə bilər.

Azərbaycan, Yoxsulluğun Azaldılması və Davamlı İnkişafa dair Dövlət 
Proqramında müəyyən edilmiş strateji məqsədlərindən biri kimi, ekoloji du-
rumun yaxşılaşdırılması və ətraf mühitin mühafizəsi və rasional istifadəsinin 
təmin edilməsini öz üzərinə öhdəlik götürüb. Bundan əlavə, hökumət tərəfindən 
bu strateji məqsədə nail olmaq üçün spesifik hədəflər işlənib hazırlanmışdır; bu 
hədəflər bəzi digər ölkələrin nümunələri ilə yanaşı 8.2 saylı cədvəldə əks olunub.

Cədvəl 7.1 Minilliyin İnkişaf Məqsədləri: Məqsəd 7 – Ekoloji sabitliyin təmin edilməsi 
Hədəf 7.A: Davaml inkişaf prinsiplərini ölkənin 
siyasətləri və dövlət proqramlarna inteqrasiya etmək və 
ekoloji resurslarn itirilməsini əks istiqamətə çevirmək 

7.1 Meşə massivi ilə örtülmüş torpaq ərazisinin nisbəti  
7.2 Karbon dioksid emissiyalar; ümumi, adambaş və 1 ABŞ dollar 
ÜDM-ə əsasən (Alclq Qabiliyyəti Pariteti və ya AQP) nisbəti 
7.3 Ozon dağdc maddələrin istehlak  
7.4 Təhlükəsiz bioloji limitlər çərçivəsində balq ehtiyatlarnn nisbəti 
7.5 İstifadə edilən ümumi su ehtiyatlarnn nisbəti  

Hədəf 7.B: 2010-cu ilə qədər itki templərində mühüm 
azalmalara nail olmaqla, biomüxtəlifliyin itirilməsini 
minimuma endirmək 

7.6 Mühafizə olunan torpaq və su ərazilərinin nisbəti 
7.7  Yox olmaq təhlükəsinə məruz qalan bitki növlərinin nisbəti 

Hədəf 7.C: 2015-ci ilə qədər təhlükəsiz içməli su və 
ümumi kanalizasiya sistemindən istifadə edə bilməyən 
əhalinin sayn yarya qədər azaltmaq 

7.8 Keyfiyyəti yaxşlaşdrlmş içməli su mənbələrindən istifadə edən 
əhalinin nisbəti 
7.9  Keyfiyyəti yaxşlaşdrlmş kanalizasiya sistemindən istifadə edən 
əhalinin nisbəti  

Hədəf 7.D: 2020-ci ilə qədər, yoxsulluq şəraitində 
yaşayan ən az 100 milyon insann həyat səviyyəsinin 
əhəmiyyətli dərəcədə yaxşlaşmasn təmin etmək  

7.10 Yoxsulluq şəraitində yaşayan şəhər əhalisinin nisbəti 

Cədvəl 7.2 MİM 7 hədəfləri üçün spesifik ölkə / kontekst nümunələri 

Bundan əlavə, digər MİM-lərdən fərqli olaraq, MİM 7 üçün müəyyən edil-
miş hər hansı müəyyən universal standart kəmiyyət hədəfləri, nə də ki, univer-
sal anlayış mövcud deyil. Məsələn, MİM 7, Hədəf 7A-da qeyd edilən “davamlı 
inkişaf prinsiplərinin ölkənin siyasətləri və proqramlarına inteqrasiyası və eko-
loji resurslara dəyən zərərlərin qarşısının alınması” –  kəmiyyətdən daha çox 
keyfiyyəti ehtiva edən yeganə MİM-dir. Davamlı inkişaf prinsiplərinin ölkə 
siyasətləri və proqramlarına inteqrasiyası üçün heç bir konseptual plan yoxdur. 
Bu fakt, davamlı inkişaf prinsiplərinin mürəkkəb xarakteri ilə birləşərək, qlo-
bal və ölkə səviyyəsində bu hədəf istiqamətində tərəqqiyə nəzarət olunmasını 
xüsusilə mürəkkəbləşdirir.

D. Eksperimental ölçü alətləri

Ekoloji iz

“Ekoloji iz” (Ecological Footprint) – insan amilinin planetə göstərdiyi 
təzyiqi hesablamağa imkan verən metrik ölçü vahididir və bu kimi faktlara 
əsaslanır: məsələn, əgər hamı orta amerikalının yaşadığı həyat tərzini yaşasaydı, 
bizə 5 planet lazım olardı. 

Ekoloji iz, dünyada bəşəriyyətin təbiətə olan tələbatının ilk əsas ölçü va-
hidi kimi meydana çıxdı. Bu uçot sistemi tələbat baxımından əhalinin hər bir 
nəfər, hər bir məhsul və ya hər bir şəhər üçün qida, su, enerji və tullantıların 
utilizasiyası kimi ehtiyacları təmin etmək üçün torpaq və su ərazisindən nə 
qədər istifadə etdiyini izləyir (Footprint). Buna istehlak edilən resursların isteh-
sal edilməsi üçün ərazilər, binalar və yolların yerləşdirilməsi üçün məkan, kar-
bon dioksid kimi tullantı emissiyalarının udulması üçün ekosistemlər daxildir. 
Sözügedən uçot sistemi təbii ehtiyatların izlənilməsini də həyata keçirir; digər 
sözlə, bu və ya digər xidmətlərin təmin edilməsi üçün bioloji baxımdan nə qədər 
məhsuldar ərazinin (biomüxtəlifliyin) mövcud olmasını sənədləşdirir. Buna görə 
də, bu uçot sistemləri, insanın ehtiyaclarını təbiətin biomüxtəliflik ehtiyatı ilə 
qarşılıqlı müqayisəsini aparmağa qadirdirlər. Bu, iqtisadi fəaliyyətin əsas ekoloji 
təsirlərinin mükəmməl ümumi göstəricisi sayılır və davamlı iqtisadi inkişafın 
sosial ölçülərini tutub saxlamır və bu niyyətdə deyil.

2010-cu ildə, Azərbaycanın “ekoloji izi” adambaşına 1.9 qlobal hektar (gha / 
adam) təşkil edirdi ki, bu da təxminən orta gəlir səviyyəli ölkələrin ekoloji izi ilə 
eynidir və yüksək gəlir səviyyəli ölkələrin eyni göstəricilərindən üç dəfə azdır 
(6.1 gha/adam). Amma, Azərbaycanın biomüxtəlifliyi yalnız 0.8 gha/adam təşkil 
edir və 1.1 gha/adam təşkil edən ekoloji defisitə malikdir.

Davamlı inkişafın barometri

Eyni zamanda davamlı inkişafın həm ekoloji, həm də sosial tərkib hissələrin 
qiymətləndirmək üçün, davamlı inkişaf barometri işlənib hazırlandı. Sözügedən 
“barometr” 1997-ci ildə, Robert Preskot Alanın “Millətlərin rifahı” (The Well-
being of Nations) adlı kitabında davamlı inkişafın kompleks göstəricisi kimi təklif 

edilmişdir. Bu barometr həmin ekosistemə və 
əhalinin rifahına bərabər şəkildə vacib amillər 
kimi yanaşır. Göstərici iki ox üzərində əks 
edilib; oxun biri ekoloji sistemin rifahı, digəri 
isə əhalinin rifahı üçün nəzərdə tutulub və hər 
biri 0-dan 100-ə kimi nisbi şkalalara (miqyas-
lara) bölünməklə pisdən yaxşıya qədər olan 
vəziyyətləri əks etdirir. Bu iki dəyər tərəfindən 
müəyyən edilən nöqtənin yeri, davamlı in-
kişaf  (sabitlik) və ya qeyri-sabitlik haqqında 

təsəvvür yaradır. Ümumi sabitlik haqqında mühakimə aşağı qiymətləri olan oxa 
(ən pis icra göstəriciləri) əsaslanır. Bu isə insan və ekosistemin rifahı arasında 
müsbət və mənfi amillərin balansının qarşısını almaq üçündür.

Müəyyən edilən hər bir göstərici icra göstəricisinin miqyasına əsasən ölçü-
lür. Belə olduğu halda, göstəriciləri müqayisə etmək və birləşdirmək mümkün 
olur. Barometr şkalası 5 sektora bölünür və tam idarə edilən miqyası təqdim edir. 
Sonuncunun, ehtiva edilən subyektivliyə aid olan arqumentlərin baş verməsinə 

səbəb olduğuna baxmayaraq, müəllif təsdiq edir ki, bu, davamlı inkişafı təşkil 
edən tərkib hissələrinin istifadəçilərindən aydın tərifin əldə edilməsi, hansı 
məsələlərin ölçülmək üçün vacib olması və hansı göstəricilərin onların ölçülməsi 
üçün tipik olduğunu stimullaşdırır və bununla da, aydın şəkildə müəyyən edil-
miş siyasətin hədəflərinə, eləcə də davamlı inkişaf, yaxud stabillik konsepsi-
yasına aydınlıq gətirilməsinə töhfə verir.  Daha sonra,  göstəricilər subsistem 
səviyyəsinə (ekosistem və əhalinin rifahı) qədər ümumiləşərək stabillik baro-
metrini təşkil edirlər. 

“Barometr” və ya “rifah” yanaşması dərk etmək və hesablamaq baxımından 
vədedici olmaqla bərabər, ekosistem və insan rifahının bilavasitə başa düşülməsi 
kifayət qədər asan olan təsviri təqdim edir. 

Bundan əlavə, belə yanaşma maraqlı tərəflərə sabitlik və ya davamlı inkişaf 
üzrə öz fərdi meyarlarını müəyyən etməyə və beləliklə, ümumi prosesin iştirak 
edə bilməsinə imkan verir.  Davamlı inkişafın bütün ölçü çərçivələrində aksiom 
kimi qəbul edilməli ən vacib məqamlardan biri – ekosistem və əhalinin rifahı 
arasında heç bir qarşılıqlı əvəzetmənin mövcud olmamasıdır; onların hər ikisi 
davamlı inkişaf üçün ilkin vacib şərtlər sayılır.

Ekoloji Səmərəlilik Göstəricisi 

Ekoloji Səmərəlilik Göstəricisi (ESG), ekoloji səmərəliliyin ciddi, idarə 
edilən məlumatlar ilə ölçülməsinə olan artan tələbata cavab vermək üçün işlənib 
hazırlanmış Ekoloji Sabitlik İndeksinin (ESİ) davamçı elementi sayılır. ESİ ilk 
dəfə olaraq 2000-ci ildə Dünya İqtisadi Forumu ilə birgə əməkdaşlıq çərçivəsində 
Yeyl Universiteti (Yale University) və Kolumbiya Universiteti (Columbia Unni-
versity) tərəfindən tərtib edilmişdir. 2012-ci ilin ekoloji səmərəlilik göstəricisi, 
bu ekoloji ölçü layihəsinin sayca yeddinci iterasiyası olaraq, ilk dəfə yeni “Pilot 
Trend” ESG (ilkin tendensiyalar üzrə ekoloji  səmərəlilik göstəricisi) vasitəsilə 
uzun müddət ərzində səmərəlilikdə baş verən dəyişikliklərin izlənilməsi üçün 
bazanı müəyyən edir. 2012-ci ilin ekoloji səmərəlilik göstəricisi və “Pilot Trend” 
ekoloji səmərəlilik göstəricisi həm ekoloji səhiyyə və ekosistemin zəruriliyinin 
aspektlərini əks etdirən 10 strategiya kateqoriyalarını əhatə edən 22 səmərəlilik 
göstəricisi üzrə 132 ölkəni kateqoriyalara təsnif edir. Tətbiq edilən metodolo-
giya ölkələrin müqayisəsini aparmağa imkan verir və müəyyən edilmiş eko-
loji siyasətin hədəfləri ilə münasibətdə uzun müddət ərzində qlobal icmanın 
səmərəliliyini (icra göstəricilərini) qiymətləndirmək üçün vasitə ilə təmin edir.

“Pilot Trend” ESG ölkələri son on il ərzində öz ekoloji səmərəlilik 
göstəricilərində baş verən dəyişikliklərə görə təsnif edir. ESG-nə əlavə olaraq, 
“Trend ESG”, hansı ölkənin müəyyən zaman kəsiyi ərzində irəlilədiyini və ya 
gerilədiyini göstərir.

2012-ci ildə, Azərbaycan ESG ilə ölçülmüş ümumi ekoloji səmərəlilik 
göstəricisinə müvafiq olaraq, 132 ölkə arasında 111-ci yeri tutmuşdur. Amma, 
son on il ərzində ətraf mühitin yaxşılaşdırılması üzrə həyata keçirilmiş tədbirlər 
Azərbaycanın “Pilot Trend ESG” üzrə ən yüksək göstəricilərə malik olan ölkələr 
ilə bir cərgəyə çıxmasını (Latviyadan sonra 2-ci yer) təmin etmişdir.

7.5 Davamlı inkişaf üçün ekoloji siyasətlər və bazar 
mexanizmlərindən istifadə edən iqtisadi alətlər

Ekoloji siyasət (və ya ekosiyasət) - hər hansı xalqın, cəmiyyətin və ya hər 
hansı şirkətin ətraf mühitin tərkib elementlərini mühafizə etmək və ya qoruyub 
saxlamaq və / yaxud təbii resurslardan davamlı şəkildə istifadə etmək məqsədi ilə 
qəbul etdiyi prinsiplər və tədbirlərin reyestridir. Müəyyən zaman kəsiyində eko-
loji siyasət üçün dəstəkçi olmaq üçün müxtəlif alətlər formalaşmışdır. Alətlərdən 
bəziləri bilavasitə olaraq ətraf mühitin rasional istifadəsi məqsədlərini güdür; 
buna misal olaraq, təbii resursların rasional istifadəsi və ya mühafizəsini təmin 
edən müəyyən qanunları göstərmək olar. Digər alətlər ekoloji amillərin ekolo-
giyaya aid olmayan sektorların fəaliyyətinə inteqrasiya edilməsi üçün katali-
zatorlar kimi xidmət göstərirlər (məs. Ekoloji Təsirlərin Qiymətləndirilməsi). 
Ümumiyyətlə, ekosiyasət alətləri növbəti kateqoriyalara təsnif edilə bilər:

• Planlaşdırma alətləri
• Tənzimləyici alətlər
• İqtisadi alətlər
• Təsirlərin qiymətləndirilməsi üçün alətlər
• Təşkilat və müəssisələrdə tətbiq edilən, ətraf mühitin mühafizəsi və rasi-

onal istifadəsi üçün alətlər

Planlaşdırma alətləri
Planlaşdırma alətləri iki qrupa bölünə bilər:
• Strateji planlaşdırma alətləri
• İdarəetmənin planlaşdırılması üçü alətlər

Strateji planlaşdırma alətləri, o cümlədən strategiyalar, planlar və proq-
ramlar müvafiq mexanizmlər kimi xidmət göstərir və bu mexanizmlər vasitəsilə 
ölkələr milli ekoloji prioritetləri müəyyən edə, maliyyələşdirməni prioritetləşdirə 
və beynəlxalq öhdəlikləri yerinə yetirə bilərlər.

Ekoloji planlaşdırma alətlərinin səciyyəvi nümunələri bunlardır: Mili Eko-
loji Fəaliyyət Planları (MEFP-lər), Milli Biomüxtəliflik Strategiyaları, Milli İq-
lim Proqramları və s. Belə ki, nəzərə almaq lazımdır ki, nəqliyyat, enerji, stra-

teji planlaşdırma, kənd təsərrüfatı, turizm kimi digər qeyri-ekoloji sektorların 
siyasətləri ilə əlaqəli strateji alətlərə biganə yanaşılmamalıdır; çünki, onlar ətraf 
mühit məsələlərinə əhəmiyyətli dərəcədə təsir göstərə bilərlər. Baxmayaraq ki, 
planlaşdırma alətlərinə adətən milli kimi istinad edilir, bu, bir o qədər də onların 
milli miqyasda olmasını ehtiva etmir. Bir sıra ölkələrdə “sub-milli” və ya “yer-
li səviyyə” kimi yanaşmalar nisbətən daha məqsədəuyğun sayıla bilər. Dövlət 
administrasiyasının əyalət və ya qəsəbə idarələri bir qayda olaraq onları təsdiq 
etdiyi halda, onlar spesifik əraziyə şamil edilirlər. 

İdarəetmənin planlaşdırılması üçün alətlər, məs. meşə təsərrüfatının idarə 
edilməsi üzrə planlar, suayırıcı xətlər üzrə planlar və s. torpağın istifadə edilməsi 
və ya təbii resursların istifadə edilməsində gündəlik yerinə yetirilən fəaliyyətləri 
istiqamətləndirir. 

Planlaşdırma alətləri arasında prinsipial fərq, detallaşdırma səviyyəsidir, 
hansında ki, onlar icra prosesi ərzində fəaliyyət göstərir. Strategiyalar əsas etiba-
rı ətraf mühit və insan sağlamlığının mühafizəsini davam etdirmək baxımından 
milli fəaliyyətlər üçün ümumi istiqaməti müəyyən edir (məs. təbii resurslardan 
davamlı şəkildə istifadə etmək) və maneələri təyin edir (məs. ölkənin ümumi 
istehsal imkanları, gəlirlər, texnologiyalar, ziddiyyətli siyasətlər, qeyri-adekvat 
qanunlar və müəssisələr). Proqramlar iqtisadi baxımdan sərfəli həll variantla-
rını və müvafiq dövlət sektorlarını, eləcə də hədəf obyekti sayılan əhali qrup-
larını (məs. yerli icmalar, şirkətlər və sənaye) müəyyən edir. Planlar konkret 
tədbirləri işıqlandırır və onların icrası üçün məsuliyyətləri müəyyən edir. Ən 
mükəmməl variantda, bütün planlaşdırma alətləri özündə hədəfləri, icra dəyərinin 
qiymətləndirilmələrini, habelə öz qiymətləndirilməsini mümkün etmək üçün 
icra göstəricilərini əks etdirməlidir. Milli təsərrüfatların planlaşdırılmasının 
əhəmiyyəti təkcə məhsul baxımından vacib deyil. Planların işlənib hazırlanması 
prosesi, həmin planların faktiki icrası qədər eyni səviyyədə mühüm əhəmiyyət 
kəsb edir. Bu proses aidiyyəti olan maraqlı tərəfləri bir araya gətirməli və yalnız 
ekoloji deyil, lakin həm də səhiyyə, ticarət və ya nəqliyyat kimi digər sektorlar-
dan daxil olan məlumatların nəzərdən keçirilməsini təşviq etməlidir.

Planlaşdırma məsələsinin sektorlara xas olan xarakterində bir çatışmamaz-
lıq olur; belə ki, bu adətən sektorların arasında inteqrasiyanın çatışmamazlığı 
ilə nəticələnir. Bu müxtəlif sektorlarda olan prioritetlər bəzən məqsədəuyğun 
şəkildə nəzərdən keçirilmir və / yaxud hər hansı qəsəbə və ya bütövlükdə ölkənin 
gerçək iqtisadi imkanlarından fərqli olaraq, daha çox tədbirlərin “ambisiyalı” ar-
zular siyahısını təmsil edir.  Bundan əlavə, ekoloji prioritetlər bir qayda olaraq 
digər milli prioritetlər, misal üçün sosial və iqtisadi inkişafın tələbləri ilə lazımi 
qaydada əlaqələndirilmir. 

Milli strategiyalar, planlar və proqramların digər ümumi çatışmamazlığı, 
onların adətən hüquqi baxımdan icbarı olmamasıdır. Onların ümumi konseptual 

çərçivələri daxilində administrativ qərarlar və ya sadə büdcə ayrılmaları vasitəsilə 
icra oluna bilən bir sıra əsas fəaliyyətlərin mövcud olmasına baxmayaraq (məs. 
məlumatlılığın artırılması, təhsil, hesabatların hazırlanması, məlumatların topla-
nılması və inventarlaşdırma, ictimai iştirak, tədqiqat və təlimlər və s.), adətən bu 
fəaliyyətlərin arxasında daha böyük tədbirlər qanuni dəstək tələb edirlər (məs. 
mühafizə olunan ərazilərin müəyyən edilməsi və qorunub saxlanılması). Burada, 
parlamentlərin rolu daha çox nəzərə çarpır; belə ki onlar qəbul edilmiş strategi-
yalar, planlar və proqramların icrası ilə bağlı nəzarət orqanına malik olurlar.

Tənzimləyici alətlər 

Tənzimləyici alətlərə ətraf mühitin rasional istifadəsi, mühafizəsi və ya 
bərpasına ünvanlanan qanunlar və qaydalar daxildir. Onlar ətraf mühit ilə əlaqəli 
keyfiyyət standartları və ya müxtəlif çirkləndirmə mənbələrindən irəli gələn emis-
siyalar, müəyyən məhsul və ya praktikalara qoyulan qadağalar, mövcud olan 
metodlardan ən yaxşılarının tətbiqinə dair tələblər, ətraf mühiti çirkləndirən bü-
tün müəssisələrin ətraf mühitin çirkləndirilməsi ilə mübarizə üzrə səlahiyyətli 
orqanlardan ekoloji icazələr əldə etməsinə dair öhdəliklər və s. kimi məsələləri 
tənzimləyir. Buna həmçinin müxtəlif mənbələrdən (məs. radiasiya mənbələrindən) 
törəyən risklərin idarə edilməsini təmin edən qanunvericilik daxildir.

Qaydaların tətbiqi əksər sənayeləşmiş ölkələrin ekoloji siyasətlərindən ən 
geniş yayılmış ictimai müdaxilə yanaşmasına çevrilmişdir. Tənzimləyici yanaş-
maların ekoloji effektivliyinin adətən kifayət qədər yaxşı olması ilə bərabər, əsas 
məsələ, onların ekoloji effektivliyini və ya iqtisadi səmərəliliyini məhdudlaşdıra 
bilən bu qaydalarda müvafiq olmayan sərtliyin (qeyri-çevikliyin) qarşısını al-
maqdır. 

Bəzi qanunların, məsələn ovçuluq haqqında qanunvericiliyin bir çox ölkələrdə 
on illər bundan öncə (əgər daha da əvvəl) qəbul edilməsinə baxmayaraq, ətraf 
mühitin mühafizəsinin mümkünlüyünü nəzərə alan bir çox qanunlar, inkişaf edən 
və keçid dövrünü yaşayan ölkələrdə bu yaxınlarda qəbul edilib və hələ ki, təzə 
sayılır. Qanunların hazırlanmasının effektivliyi və nəticə etibarı ilə meydana çıxan 
qanunlar əsasən ölkənin siyasi, administrativ və sosial sistemlərinin stabilliyindən, 
habelə ətraf mühitin mühafizəsi üçün müvafiq sayılan qanunvericiliyin işlənib 
hazırlanması, qanun layihələrinin tərtibatı və ya qanunlarda düzəlişlərin edilməsi 
üçün kifayət qədər inkişaf etmiş bacarıqlardan asılıdır. Bundan əlavə, iqtisadi və 
özünütənzimləmə mexanizmlərinin tətbiqi, iştirakçı mexanizmlərin təsis edilməsi, 
ekoloji təsir səviyyələrinin müəyyən edilməsi, ekoloji cinayətlər və s. görə 
cərimələrin həyata keçirilməsi üçün cinayət qanunvericiliyinin yenilənməsi kimi 
ətraf mühitlə əlaqəli qanunlara müxtəlif aparıcı konsepsiyaların daxil edilməsinə 
də lazımi səviyyədə diqqət yetirmək çox vacibdir.

İqtisadi alətlər 

İqtisadi alətlər - müəyyən edilmiş ekoloji problemlər arasında prioritetlərin 
təyin edilməsi və həmin prioritetli problemləri həll etmək üçün iqtisadi baxım-
dan sərfəli strategiyalar üçün cari ekoloji amillərin tələb və çağırışlarına müraciət 
edirlər. Bu prosesdə iqtisadi alətlərin (İA-lər) düzgün qiymətləndirilməsi və 
tətbiqi mühüm rol oynayır. Bu məqsəd ilə, iqtisadi alətlər, ekoloji siyasətlərin 
enerji, nəqliyyat, kənd təsərrüfatı və s. kimi digər sektorların siyasətləri ilə inteq-
rasiyasını dəstəkləmək yolu ilə ekoloji narahatlıqları iqtisadi inkişaf strategiya-
larına inteqrasiya etmək üçün bazar mexanizminə əsaslanan alətlər kimi özlərinə 
xüsusi diqqət qazanmağa müvəffəq olmuşlar. Məqsədyönlü şəkildə tətbiq 
edildikdə, iqtisadi alətlər, resursların güclü və davamlı inkişaf istiqamətində 
bölüşdürülməsində əhəmiyyətli irəliləyişə səbəb ola və ekoloji siyasətin 
hədəflərinin iqtisadi baxımdan sərfəli şəkildə icrasına imkan verə bilər. 

İqtisadi alətlərin məqsədi ekoloji xərclər və ya amortizasiya (ucuzlaşma) 
xərclərinin davranış elementlərini qəbul etməklə və ya bu subyektlərin üzləşdiyi 
stimullaşdırma strukturunda dəyişiklik vasitəsilə iqtisadi subyektlərin davranı-
şında dəyişikliyə səbəb olmaqdır. İqtisadi alətləri ənənəvi tənzimləyici alətlərdən 
fərqləndirən əsas xüsusiyyətlərdən biri budur ki, iqtisadi alətlər, ekoloji siyasətin 
hədəflərinə nail olmaqda bazar yanaşmasını (məs. ekoloji vergilər, kommersiya 
əsasları ilə satılan lisenziyalar və s.) stimullaşdırırlar. İqtisadi alətlərin iki başlı-
ca funksiyası bunlardır: iqtisadi subyektlərin ətraf mühit üçün münasib sayılan 
davranışını həvəsləndirmək üçün stimullaşdırıcı funksiya və maliyyə resursları-
nı ekoloji keyfiyyətin yaxşılaşdırılmasına yönəltmək üçün gəlirlərin artırılması 
funksiyası (məs. ətraf mühitə təsirlərin azaldılması üzrə tədbirlər və ya ətraf mü-
hitin çirkləndirilməsi əleyhinə mübarizə texnologiyaları, təhsil və s.).

Hal-hazırda, iqtisadi alətlərin müxtəlif növlərindən istifadə olunur. Bun-
lara həm ətraf mühitin çirkləndirilməsinə nəzarət və çirklənmənin qarşısı-
nın alınması üzrə tədbirlər üçün xərcləri ödəyən ödənişlər (məs. ətraf mühitin 
çirkləndirilməsinə görə vergilər / tutulmalar, ekoloji təmiz olmayan məhsullara 
görə vergilər, təbii resurslardan istifadəyə görə vergilər, satış hüququ verən li-
senziyalar, girov-kompensasiya sistemləri), həm də dövlət subsidiyaları (qrant-
lar, imtiyazlı kreditlər, vergi imtiyazları və s.) daxil edilə bilər (digər tərəfdən 
isə, ətraf mühitə ziyan vuran fəaliyyətləri təşviq edən subsidiyaların dayandırıl-
ması vacibdir). Biz bunlardan bəzilərini aşağıda nəzərdən keçirəcəyik. 

Ekoloji vergilər və tutulmalar 

Sənayeləşmiş ölkələrdə ekoloji problemlər daha çox diqqət mərkəzində 
olduğu üçün, ekoloji vergilər və ya tutulmalar, onların eyni zamanda bir sıra 

problemlərə ünvanlanmaq üçün potensiala malik olduqlarına görə, milli maraq-
ların qəbulu üzrə məsul şəxslər  tərəfindən təsdiq edilmişdir. Beləliklə, ekoloji 
vergilər və ya tutulmaların üç funksiyasını fərqləndirmək mümkündür: 

• “Xərcləri ödəyən”: Ekoloji xidmətlərin xərclərinin ödənilməsini təmin 
edən (kommunal xidmətlər, məs. su təchizatı, zibillərin toplanılması və emalı və 
s. üçün abunə haqları)

• Gəlirləri artıran: ekoloji sərmayələr üçün tələb edilən maliyyə resursları-
nın bir yerə toplanması (misal üçün ətraf mühitin çirklənməsinə görə rüsumlar)

• Stimullaşdırıcı tədbirlər: burada əsas məqam ekoloji baxımdan müna-
sib davranışları stimullaşdırıcı tədbirlər vasitəsilə təşviq etməkdir (məs. Avropa 
Birliyinə üzv olan bəzi dövlətlərdə tətbiq edilən tullantıların yanacaq qismində 
utilizasiyasına görə vergidən azad edilmə kimi təşəbbüslər) 

Bu funksiyaların üç tipi bir-birini inkar etmir. Ən son tendensiya daha çox 
funksiyaları (vəzifələri) bir alətə inteqrasiya etməkdir, məs. ekoloji vergi islahatı 
(bax: Haşiyə 7.7)

Ekoloji məsələlərdə vergi qoyuluşunun əsas üstünlüyü ondan, istehlakçı 
davranışının modifikasiya edilməsi (stimullaşdırıcı vergilər) və çirkləndirmə 
mənbələri tərəfindən güclü stimullaşdırıcı təsirə malik malik olmaqdır. Ümumi 
təsirin vergi ödəyicisinin icra göstəricilərindən asılı olduğu üçün, bu ən güclü 
stimullaşdırıcı tədbirlərdən biri sayılır.

Əsas əngəllərdən biri budur ki, vergilərin bir qayda olaraq dövlət büdcələrinə 
gəlir kimi daxil olmasını təşviq etdiyi halda, ətraf mühitin mühafizəsi və gəlirlərin 
istifadəsi arasında bilavasitə əlaqənin olmasına heç bir zəmanət yoxdur. Vergilər 

Haşiyə 7.7 Avropa İttifaqna üzv olan dövlətlərdə ekoloji vergi islahatnn tətbiqi  
 
Avropa İttifaqna üzv olan bir sra dövlətlər, hal-hazrda əmək fəaliyyətindən (gəlir vergisi, sosial sğorta 
ödənişləri) başlayaraq, ətraf mühitə ziyan verən fəaliyyətlər və ya məhsullara (məs. enerji və tullant 
sektorlar) görə vergi uyğunlaşdrlmasna əsaslan ekoloji vergi islahatn həyata keçirirlər. Belə alət, 
“ikiqat dividend” saylr, çünki o, müəyyən fəaliyyət və ya məhsul üzərinə vergi qoymaqla, istehsalçlar 
və ya istehlakçlarn davranşnda dəyişiklik etmək üçün stimullaşdrc tədbir kimi çxş etməklə yanaş, 
eyni zamanda ekoloji sərmayələr üçün maliyyə resurslarn da hasil edir. Bu yeni yanaşma, ətraf mühiti 
çirkləndirən müəssisələr üzərinə əlavə xərclər qoymadan, ekoloji siyasəti problemləri üçün effektiv həll 
variantn təqdim edir (heç bir əlavə xərcin yoxdur, lakin mövcud vergilərdə “yaxşdan” “pisə” doğru 
uyğunlaşdrma var).  
 
Ekoloji vergi uyğunlaşdrma siyasətləri İqtisadi Əməkdaşlq və İnkişaf Təşkilatna üzv olan bir sra 
ölkələrdə, o cümlədən Danimarka, Finlandiya, Almaniya, İtaliya, Norveç, Niderland, İsveç, İsveçrə və 
Birləşmiş Krallqda hal-hazrda həyata keçirilir. Buna nümunə olaraq, Birləşmiş Krallqda 1996-c ildə 
sənaye tullantlar poliqonuna görə verginin qüvvəyə minməsini göstərmək olar. Bu isə işçilərin sosial 
sğorta ödənişlərinin 0,2% azalmas  ilə müşayiət olundu. 1999-cu ildə, Niderland Krallğ vergiləri ətraf 
mühitin çirkləndirilməsi və resurslardan istifadəyə (məs. enerji, çirkab sular, qrunt sular və s.) 
uyğunlaşdrmaq və əmək vergilərini azaltmaq üçün üç illik dövlət siyasəti qəbul etdi. 
 
Mənbə: Speck, Ekins 2000. 

və ya tutulmalar həmçinin vergi dərəcələrinə qarşı həssasdırlar. Əgər dərəcələr 
çox aşağı səviyyədə müəyyən edilərsə, bu zaman vergilər / tutulmalar stimul-
laşdırıcı rol oynamayacaqlar; əgər dərəcələr çox yüksək səviyyədə müəyyən 
edilərsə, iqtisadi inkişafa qarşı əngəl yarana bilər. Optimal səviyyə, ideal vari-
ant kimi ekologiyanı çirkləndirən müəssisələri qabaqlayıcı tədbirlər görməyə və 
problemləri yerində həll etməyə sövq edir.

Girov – kompensasiya sistemi 

Girov (və ya depozit) – kompensasiya sisteminin (DKS) əsas ideyası, tul-
lantı hasil edən şirkət və müəssisələrin məsuliyyət daşımalı olduqları xərclərə 
görə cavabdeh olmalarına və tullantıların bərpası, habelə utilizasiyasını təşviq 
etmək üçün stimullaşdırıcı tədbirlər təqdim etmələrinə imkan yaratmaqdır. DKS 
çərçivəsində müəyyən məhsullar (məs. şüşə qablarda məhsullar) əldə edilən 
zaman əlavə depozit ödənilir. Məhsulun qabı (hazırkı nümunədə şüşə butulka) 
dilerə və ya xüsusi yığım məntəqəsinə geri qaytarılan zaman, depozitin əvəzi 
ödənilir (kompensasiya edilir). Burada ekoloji səmərəliliyin əsas göstəricisi, 
sistemə daxil edilən məhsul üçün əldə edilmiş geri qaytarılma (rentabellik) 
normasıdır. Bu sistem ənənəvi olaraq şüşə butulkalar ilə münasibətdə fəaliyyət 
göstərmiş və son illərdə öz əhatə dairəsini daha da genişləndirərək, alüminium 
bankalar, plastik butulkalar, ərzaq məhsullarının qabları, batareyalar və s. özünə 
daxil etmişdir. 

Depozit-kompensasiya sisteminin əsas faydası material və məmulatları 
nisbətən sərfəli yolla istifadə etmək imkanıdır. Burada əsas tələb əhəmiyyətli 
dərəcədə kompleks idarəetmə sistemini işləyib hazırlamaq ictimai maariflənmənin 
artırılması ətrafında səylərin birləşdirilməsinin vacibliyidir. 

Çirkləndiricilərin tullanılması üçün satılan icazələr

Zərərli maddələrin ətraf mühitə tullanılması / axıdılması üçün icazələrin sa-
tılması ideyası ilk dəfə 1968-ci ildə tətbiq edildi. Bu konsepsiyaya əsasən, tullan-
tılar üzrə icazələr ətraf mühitin mühafizəsi üzrə səlahiyyətli orqanlar tərəfindən 
təqdim edilir və bazara çıxarılır;  burada isə icazələr bazar qaydalarına müva-
fiq olaraq satıla bilər. Əgər yaxşı təşkil edilərsə, bu proses xərcləri minimu-
ma endirən həll variantı ilə nəticələnə bilər ki, buna əsaslanaraq, ətraf mühitin 
çirkləndirilməsini aşağı xərclər ilə aradan götürə bilən müəssisələr (çirkləndirmə 
mənbələri) bu işi görməyə üstünlük verəcəklər; ətraf mühitin çirkləndirilməsini 
yüksək xərclər ilə aradan götürə bilən müəssisələr isə icazələr əldə edəcəklər 
(dövlət orqanları və ya satış üçün icazəsi olan özəl şirkətlərdən). Belə oldu-
ğu halda, ətraf mühitin çirkləndirilməsinin qarşısının alınması üzrə tədbirlər 

ümumilikdə kifayət qədər ucuz xərclərlə başa gələ bilər. 
Bundan əvvəl qeyd edildiyi kimi, çirkləndiricilərin tullanması üçün 

icazələrin satışı, bilavasitə tənzimləyici yanaşma ilə müqayisədə, ətraf mühitin 
çirklənməsinin qarşısının alınması üzrə ümumi xərclərin minimuma endirilməsi 
ilə nəticələnir. Ekoloji keyfiyyət, səlahiyyətli orqanın buraxılmalı icazələrin 
maksimal sayına dair verdiyi qərar ilə təmin edilir. Əgər bazara yeni “çirklənmə 
mənbəyi” (yəni müəssisə) daxil olursa, onlar icazənin əldə edilməsi və ya eko-
loji çirklənmə ilə mübarizə avadanlıqlarına sərmayə qoyulması arasında seçim 
etməlidirlər. Bu isə avtomatik olaraq texnoloji dəyişiklik və çirklənmənin qarşı-
sının alınması üçün stimullaşdırıcı amil kimi çıxış edir. Səlahiyyətli orqanlar eko-
loji hədəfləri qoruyub saxlamaq üçün tələb olunan sayda icazələri əldə etməklə, 
bazara müdaxilə edə bilərlər. Bu isə ətraf mühitin keyfiyyətində dəyişiklikləri 
əks etdirən standartları modifikasiya etmək imkanını verir və proses bu sistem 
vasitəsilə normativ-hüquqi tədbirlər və ya vergilər kifayət qədər asan başa gəlir. 

Bir sıra kritik amillər satılan lisenziyalar sisteminin rentabelli gəlir 
əldə etməsinə maneə törədə bilər. Birinci, əgər satış ilə əlaqəli tənzimləyici 
məhdudiyyətlər, qeyri-müəyyənliklər, yaxud administrativ tələblər çox 
yüksəkdirsə, satış həcmi nəzərə çarpacaq dərəcədə azalacaqdır. İkinci, əgər ba-
zarlar rəqabətədavamlı olmazsa, bazar konsentrasiyası ciddi problemə çevrilə 
bilər. Əgər bazar yanaşması yenicə müraciət edilən ekoloji problemlər ilə əlaqəli 
olarsa, bu zaman onun xarici təsir amillərinin internalizasiyasında uğur qazan-
maq ehtimalı daha çoxdur; belə ki, mövcud qaydaların dəyişdirilməsi daha da 
tələbkar olur. Satış sisteminin effektivliyi həmçinin uyğunsuzluğa dair normal 
işləyən monitorinq sistemi və cərimə sisteminə əsaslanır. Emissiya kvotalarının 
satışında uğur və uğursuzluqlar aşağıdakı 7.8 saylı Haşiyədə əks olunub.

Haşiyə 7.8  ABŞ və Avropada emissiya kvotalarnn satş  
 
Metropoliten regionlar çərçivəsində ətraf mühit havasna dair keyfiyyət standartlarnn iqtisadi baxmdan 
sərfəli yolla yerinə yetirilməsinə imkan yaratmaq məqsədi ilə ilk dəfə 1974-cü ildə, ABŞ-da emissiya 
kvotalarnn satş sistemi tətbiq edildi. Bu proqram vasitəsilə toplanmş pul vəsaitləri təxminən 5-12 
milyard dollar təşkil etdi, halbuki, qanuni hakimiyyətin olmamas səbəbindən, 1%-dən də az emissiya 
kvotas satld. Oxşar proqram suyun çirklənməsi üçün tətbiq edildi, lakin satşdan əvvəl hökumətdən 
razlğn əldə edilməsi tələbinə görə uğursuzluğa düçar oldu. 
 
Bundan əlavə, 1982-1987-ci illərdə, ABŞ-da etilləşdirilmiş (tetraetil qurğuşunu əlavə etməklə hazrlanan) 
benzinin istehsalnn dayandrlmasna dair proqram tətbiq edildi. Təxmini hesablamalara görə, öz 
alternativləri ilə nisbətdə,  əldə edilən gəlir 20% və ya təxminən 1 milyard dollara bərabər oldu. Satş  
səviyyəsi kifayət qədər yüksək idi. Bunun səbəbini isə dövlət müdaxiləsinin müvafiq səviyyəsi və 
tərəfdaş şirkətlərin (müəssisələrin) bir-birlərini yaxş tanmalar fakt ilə izah etmək olar.  ABŞ-da tətbiq 
edilən digər uğurlu addmlar, ozondağdc maddələrə dair Monreal Protokoluna müvafiq olaraq stratosfer 
təbəqəsindəki ozonun dağlmasnn minimuma endirilməsi, eləcə də turşu yağşlarnn azaldlmasna dair 
proqramlarn qüvvəyə minməsi oldu. 
Emissiya kvotalarnn satş ideyas, iqlim dəyişikliyinin nəticələrinin qarşsnn alnmas və karbon 
dioksid qaznn azaldlmasna dair beynəlxalq sazişlərin icras üçün bir alət kimi bu yaxnlarda Avropada 
da tətbiq edildi. 

Maliyyə stimulları

Maliyyə stimulları, ekoloji göstəriciləri yaxşılaşdırmaq üçün maliyyə 
öhdəlikləri ilə əlaqəlidir. Maliyyə stimullarının əsas funksiyası ətraf mühitin 
mühafizəsi qanunvericiliyinin qüvvəyə minməsini dəstəkləməkdir və onlara 
aşağıdakı tədbirlər daxildir: riayətsizlik ödənişləri (normativ-hüquqi tələblərin 
yerinə yetirilməməsinə görə ödənişlər), ekoloji zəmanətlər (tələblərə riayət 
olunması ilə bağlı zəmanət), habelə ekoloji məsuliyyət ödənişləri.

Riayətsizlik ödənişləri (həmçinin cərimələr və ya cəalar kimi istinad edi-
lir), ətraf mühitin mühafizəsi ilə bağlı qanunlara riayət etməyən (məs. təhlükəsiz 
tullantı poliqonlarından istifadə etməyən və ya emissiya limitlərini keçən) 
müəssisələrə qarşı tətbiq edilən birbaşa ödənişlərdir. Riayətsizlik ödənişləri, əsas 
etibarı ilə ictimai (ekoloji) fondların gəlirləri sayılır və ekoloji layihələrə və eko-
loji sərmayələrə xərclənir.

Riayətsizlik ödənişlərinin dərəcəsi çox həssas məsələdir və ödənişlər ətraf 
mühiti çirkləndirən müəssisələri çirklənmə səviyyəsini minimuma endirməyə 
sövq etmək üçün kifayət qədər yüksək olmalıdır. Qanunlara riayətsizliyə qar-
şı əks tədbir qismində maliyyə təsirinin olmaması, müəssisələrin ətraf mühitin 
mühafizəsi qanunvericiliyinin tələblərinə məhəl qoymaması ilə nəticələnə bilər. 
Riayətsizlik ödənişləri dəqiq monitorinq və yoxlamaların aparılmasını tələb edir 
və idarəetmə baxımından çox tələbkardır. Bu isə belə növ iqtisadi alətin effek-
tivliyini çox sürətlə azaldır və buna görə də, çox nadir hallarda bazar iqtisadiy-
yatlarında tətbiq olunur.

Ekoloji zəmanət - ətraf mühiti çirkləndirən müəssisənin ekologiya və ya 
təbii sərvətlər ilə bağlı qanuni tələblərə riayət etməsinə zəmanət vermək üçün 
ödədiyi depozit və ya girovdur. Bu girov qanunlara uyğunluq təmin edildikdə 
geri qaytarılır. Belə sistem şaxta ərazilərinin, eləcə də təhlükəli tullantılar po-
liqonlarının bərpası və təmizlənməsini təmin etmək üçün Avstraliya, Kanada, 
habelə ABŞ-da istifadə edilmişdir.

Məsuliyyət planı – ətraf mühitin çirkləndirilməsi fəaliyyətindən irəli gələn 
zərərlərin ödənilməsi üçün bu kompensasiyanı təmin edir. Belə kompensasiyalar 
bilavasitə “qurbanlara” (digər sözlə, çirklənmədən zərər çəkənlərə), hökumətə, 
ya da xüsusi fondlara (məs. neft axıntıları üzrə fondlar) ödənilə bilər. Buna 
nümunə olaraq Yaponiyada hava və su ilə bağlı sağlamlığa vurulan ziyana görə 
tətbiq edilən kompensasiya sisemini göstərmək olar. Hər iki ödəniş metodu (həm 
qurbanlara, həm də fondlara) çox ciddi məcburi icra ənənəsini tələb edir. 

Subsidiyalar 

Bütün növ subsidiyalar, ətraf mühiti çirkləndirən və ya təbii resurslardan 
istifadə edən müəssisələrə maliyyə dəstəyinin verilməsi üçün nəzərdə tutulub. 

Subsidiyalara təkcə istehsalçılara birbaşa ödənişlərin (qrantlar, dəstək tədbirləri 
və s.) verilməsi və istehlakçılar üçün qiymətlərə nəzarət (qiymət məhdudiyyətləri) 
daxil deyil, bunla həmçinin vergi kreditləri, vergi azalmaları və vergi istisnaları; 
imtiyazlı kreditlər, kredit zəmanətləri; ödənişlərin gecikdirilməsi, borcların ba-
ğışlanması; tarif baryerləri və ləğvetmələr, ictimai xidmətlər və ya infrastruktu-
run maya dəyərindən ucuz təqdim edilməsi (ictimai xidmətlər dedikdə, ictimai 
nəqliyyat kimi xidmətlər nəzərdə tutulur). 

Subsidiyalar yalnız yaxşı təşkil edildikdə faydalı olur. “Yaxşı” subsidiya 
siyasətinin əsas prinsipləri aşağıdakılardır:

• Əgər subsidiyalar bazarların fəaliyyətini daha səmərəli edirsə (məs. yeni 
texnologiyaların kommersiyalaşdırılması üçün tarif baryerlərinə üstün gəlmək 
yolu ilə) onlara zəmanət verilə bilər ;  

• Subsidiyalar bilavasitə və müstəsna olaraq nəzərdə tutulmuş benefisiar-
lara yönəlməlidir (digər sözlə, bərpa edilməyən enerji növlərinin istehsalçıları 
üçün deyil, az təminatlı sakinlər üçün enerji subsidiyaları, yenilənə bilən resurs-
lardan istifadə etməklə “yaşıl” və ya ekoloji təmiz elektrik enerjisi istehsalçıları 
üçün subsidiyalar və s.) 

• Subsidiyalar öz məqsədlərinə nail olmaq üçün minimal xərc aparan 
vəsaitlərdən ibarət olmalıdır

• Əgər subsidiyalara onlar təkcə iqtisadi səmərəlilik deyil, həm də so-
sial dəyərləri təşviq etdiyi halda zəmanət verilə bilər (məs. kənd təsərrüfatı 
məhsullarının istehsalçılarının gəlir və iqtisadi stabilliyindən daha çox qida 
təhlükəsizliyi) 

• Bütün xərclər, o cümlədən ətraf mühitin keyfiyyətinin pisləşməsinin 
xərcləri, subsidiyanın dəyərini qiymətləndirən zaman nəzərə alınmalıdır (məs. 
fermerlərə gübrə və pestisidlərin əldə edilməsi üçün subsidiyalar ayrılan zaman, 
onların neqativ təsiri nəzərə alınmır)

Külli miqdarda subsidiyalar (ələlxüsus enerji və kənd təsərrüfatı sektorların-
da), arzuolunmaz ekoloji təsirlərə gətirib çıxara və ekoloji baxımdan dayanıqsız 
iqtisadiyyatın inkişaf etməsinə töhfə verə bilər. Mərkəzi Şərqi Avropa ölkələrinin 
əksəriyyətində, vətəndaşlar və istehsalçılar üçün enerjinin qiyməti dövlətlər 
tərəfindən çox ciddi şəkildə subsidiyalaşdırılırdı. Bu isə təcrübədə kütləvi 
şəkildə məhsuldarlığın azalması (enerji itkisi) və enerjidən həddən artıq istifadə 
edilməsi ilə nəticələndi. Bu, subsidiyaların verilməsinin neqativ amillərinə dair 
sadəcə bir nümunədir. Belə subsidiyalar adətən “perversiv subsidiyalar” kimi 
qələmə verilir. Birbaşa benefisiarların şəxsi maraqlarını nəzərə alsaq, subsidiya 
planlarını ləğv etmək çox çətin məsələdir. 

Ekoloji təsirin qiymətləndirilməsi alətləri 

Təsirin qiymətləndirilməsi – hər hansı fəaliyyətin təsirinin nəzərdən 
keçirilməsi və qiymətləndirilməsi prosesidir; buna misal olaraq, avtomobil yo-
lunun tikintisi, şəhərsalma planlarının inkişaf etdirilməsi, ətraf mühit haqqın-
da (və ya təsirə məruz qalan cəmiyyət, mədəniyyət, iqtisadiyyat və s.) enerji 
qanunları və ya siyasətlərin icrasını göstərmək olar. Ekologiya üçün neqativ 
təsirləri bilmədən, ətraf mühitin keyfiyyəti və insan sağlamlığının mühafizəsinə 
yönəlmiş hər hansı səmərəli, məqsədəuyğun tədbirləri planlaşdırmaq və həyata 
keçirmək mümkün deyil.

Hər hansı layihənin təsdiqlənməsindən əvvəl, təhlükəli tullantıların yan-
dırılması üçün zavod və ya şəhər tullantıları poliqonunun inşası kimi konkret 
layihələrin neqativ ekoloji təsirlərini qiymətləndirmək üçün hal-hazırda prakti-
kada tətbiq edilən yeganə qanuni alət, Ekoloji Təsirin Qiymətləndirilməsi (ETQ) 
adlanan inteqrativ və sistematik prosedurdur. ETQ-nin əsasını təşkil edən kon-
sepsiyanı və prinsipi dəqiqləşdirən (ümumiləşdirən) prosedur – Strateji Ekoloji 
Qiymətləndirmə (SEQ) adlanır.

Ekoloji Təsirin Qiymətləndirilməsi 

Ekoloji Təsirin Qiymətləndirilməsi (ETQ) – bir qayda olaraq, təklif edilən 
hər hansı layihə (məs. damba və ya sürətli avtomagistralın tikintisi, yaxud kənd 
təsərrüfatı üçün yararlı torpaqların genişləndirilməsi məqsədi ilə su-bataqlıq 
ərazilərinin qurudulması) təsdiqlənənə və icra olunana qədər, onun ətraf mü-
hit üçün neqativ təsirlərini identifikasiya etmək, habelə bu effektləri minimuma 
endirmək və ya aradan götürmək üçün müvafiq tədbirləri planlaşdırmaq üçün 
istifadə edilən prosedurdur. 

Şərqi Avropa, Qafqaz və Mərkəzi Asiyanın (EECCA) bir çox ölkələrində 
ETQ milli qanun statusuna malikdir. İctimaiyyətin iştirakını tələb etməklə 
və müəyyən şərtləri irəli çəkməklə, ETQ istənilən qərarın qəbul edilməsi 
prosesində çox vacib alət kimi çıxış edir. Öz funksiyası və xarakterinə görə, ETQ 
həmçinin “xəstəliyi müalicə etmək əvəzinə onun qarşısını almaq” yanaşmasının 
dəstəklənməsi baxımından mühüm əhəmiyyət kəsb edir. 

ETQ – layihənin işlənib hazırlanmasının ilkin mərhələsində yer alır (bu, 
milli ETQ qanunlarında sadalanan layihələr üçün vacib prosesdir). ETQ prosesi 
səlahiyyətli orqan tərəfindən həyata keçirilir (məs. Ekologiya Nazirliyi, ETQ 
Komissiyası və s.).

Effektiv və məqsədyönlü ETQ prosesi yalnız ictimaiyyətin kompleks, ef-
fektiv və dayanıqlı şəkildə cəlb edilməsi vasitəsilə təmin oluna bilər. İctimai 
iştirakın vacibliyi, hər bir insanın təhlükəsiz və sağlam ətraf mühitdə yaşamaq 

hüququna və bu baxımdan, ətraf mühitə təsir göstərə bilən qərarların qəbul 
edilməsində iştirak etmək hüququna malik olması kimi əsas prinsipə söykənir. 
Yerli şəraitlər və maraqlar haqqında dərin biliklər sayəsində, yerli əhali və ya 
cəlb edilmiş geniş ictimaiyyət nümayəndələri qiymətləndirmə prosesinə adətən 
bir sıra ən faydalı töhfələr verirlər. 

Digər ölkədə təklif edilən fəaliyyətdən ekoloji baxımdan təsirlərə məruz qa-
lacağı ehtimal olunan ölkə, ETQ prosesində iştirak etməyi tələb etmək hüququna 
malikdir (daha ətraflı məlumat üçün “Beynəlxalq Əməkdaşlıq” fəslində ESPO 
Konvensiyası bölməsinə müraciət edin).

ETQ aləti bir sıra zəif təmayüllərə malikdir. Misal üçün, siyasi iradənin ça-
tışmamazlığı səbəbindən, ETQ-ni qərarların qəbulu prosesinə daxil etmək prob-
lemli məsələ ola bilər; ETQ-nin təkcə iqtisadi və sosial amillər deyil, həm də kor-
rupsiya tərəfindən təsirlərə məruz qalması, qərarların qəbulu prosesinin spesifik 
mədəniyyəti və ənənəsi kimi mövcuddur. Bir çox ETQ nümunələri ictimai iştira-
kın olmaması və ya qeyr-effektiv iştirak, habelə qiymətləndirilən layihələrin və 
təsirlərin əhatə dairəsində məhdudiyyətlərin mövcudluğunu göstərir (ETQ tez-tez 
yalnız seçilən layihələrə və ya qrant vasitəsilə maliyyələşdirilən layihələrə şamil 
edilir və ətraf mühitə potensial ziyan vurmağa qadir olan fəaliyyət tiplərinin ha-
mısını əhatə etmir). ETQ hesabatları akademik, həddən artıq deskriptiv (təsviri) 
və alternativlərin təqdim edilməsi baxımından zəif olmağa meyllidirlər. ETQ 
sisteminin monitorinqində adətən boşluqlar olur və planlaşdırma mərhələləri və 
layihənin faktiki icrası arasında baş verən dəyişikliklər həmişə dərk edilmir.

Strateji Ekoloji Qiymətləndirmə 

Strateji Ekoloji Qiymətləndirmə (SEQ) - ETQ-nin əsasını təşkil edən kon-
sepsiyanı və prinsipi dəqiqləşdirən (ümumiləşdirən), yüksək səviyyəli, komp-
leks prosedurdur. ETQ-nin yalnız müəyyən layihələrə əsaslandığı halda, SEQ 
dövlətin bütün planları, strategiyaları, siyasətləri və qanunvericilik təkliflərinə 
tətbiq edilir.  

Strateji Ekoloji Qiymətləndirmənin başlıca məqsədi, müəyyən siyasətlər, 
strategiyalar, proqramlar, planlar və qanunvericiliyin işlənib hazırlanma 
prosesində və qəbul edilməzdən əvvəl ətraf mühit üçün nəticələrinin identifikasi-
yası və qiymətləndirilməsini təmin etməkdir. Daha dəqiq desək, bu vaxt ərzində, 
qərar qəbul edən şəxslər, müəyyən strategiyanın ətraf mühitə göstərə biləcəyi 
müəyyən təsirləri nəzərə almaq və onlara qarşı əks tədbir görmək imkanına ma-
lik olurlar. SEQ ticarət, vergi, kənd təsərrüfatı, balıqçılıq, enerji, nəqliyyat və 
s. kimi sahələr əhatə edə bilər. Misal üçün, SEQ müxtəlif səviyyələrdə (məs. 
əyalət və ya qəsəbə səviyyəsində) enerji sahəsində milli siyasətin, ərazi planları-

nın, müxtəlif sahələri (məs. məişət tullantılarının utilizasiyası, tikinti və s.) əhatə 
edən milli qanun layihələrinin qiymətləndirilməsinə tətbiq edilə bilər. 

SEQ prosesi adətən növbəti amilləri nəzərə alır: təklif edilən strategi-
ya tərəfindən əhatə olunan regionda ekologiya və sağlamlıqla bağlı möv-
cud problemlər, onların dayanıqlı inkişaf ilə əlaqələri, strategiya üçün əsas 
alternativlər, nəzərdə tutulan icra tədbirlərinin ekologiya və sağlamlığa təsirləri, 
eləcə də strategiyaya aidiyyəti olan potensial təsirlərin monitorinqi üçün 
sistemlər.

Azərbaycanın ekoloji təsirlərin qiymətləndirilməsi aləti qismində, ətraf 
mühit sahəsinin hələ sovetlər dönəmindən qalan biliklərindən istifadə etdiyi-
ni nəzərə alaraq, 2012-ci ildə Avropa standartlarına uyğunlaşdırılmış ETQ və 
SEQ haqqında yeni qanun layihəsi işlənib hazırlandı və qəbul olunması üçün 
Parlamentə təqdim olundu.  

Ətraf Mühitin Qorunması üçün təşkilat və müəssisələrdə tətbiq edilən alətlər 

Ətraf mühitin qorunması üçün alətlər (ƏMQA) ətraf mühiti çirkləndirən 
müəssisələrə ekoloji problemlərə ünvanlanmağa və öz davranışlarını reaktiv və 
ya aktiv yanaşmadan proaktiv – qabaqlayıcı yanaşmaya dəyişməyə imkan verir. 
Reaktiv yanaşmaya nümunə olaraq, tullantıların tipik və ya ənənəvi poliqona 
yerləşdirilməsini göstərmək olar. Aktiv yanaşma dedikdə, tullantıların enerji 
hasil etməklə utilizasiyası və ya yandırılması nəzərdə tutulur, proaktiv yanaş-
ma isə tullantıların qarşısının alınması anlamına gəlir. 

ƏMQA-lar, ekoloji və sosial məsuliyyətləri əsas biznes strategiyasına da-
xil etmək və bununla da müəssisələrə cari və gələcək nəsillərə davamlı fayda-
lar verməyə imkan yaratmaq üçün mikroiqtisadi səviyyədə tətbiq edilmək üçün 
nəzərdə tutulub. Bu yanaşma “korporativ məsuliyyət” kimi təfsir oluna bilər. 

Ətraf mühitin qorunması üçün müxtəlif alətlər işlənib hazırlanmış və isteh-
sal, habelə istehlakın  müxtəlif səviyyələrində tətbiq edilmişdir. Onlar təşkilat və 
müəssisələrə öz ekoloji siyasətləri, məqsəd və hədəflərinə nail olmağa köməklik 
göstərmək üçün nəzərdə tutulmuşdur. Belə alətlər “könüllü” adlanır, çünki onlar 
ekoloji qanunvericiliyin yerinə yetirilməsini tələb edən normativ aktlara daxil 
edilmir. 

Ətraf mühiti çirkləndirən hər hansı ayrıca təşkilat və ya müəssisə tərəfindən 
bilavasitə tətbiq edilə bilən bir çox ƏMQA-lar proses yönümlü (texnoloji) 
alətlərdir. Aşağıda bu alətlərin bəzi nümunələri göstərilib: 

Aşağıda sadalanan alətlərin bir çoxu, Beynəlxalq Standartlaşdırma Təşkilatı 
(ISO – bax: Haşiyə 7.9) tərəfindən işlənib hazırlanmış ISO 14000 adlanan stan-
dartlar külliyatında standartlaşdırılmışdır.

Ekoloji təmiz istehsal

Ekoloji təmiz istehsal (ETİ), sənaye və cəmiyyət üçün dayanıqlı iqtisadi 
gəlirlər ilə bərabər, ətraf mühitə maksimal olaraq müsbət təsirləri birləşdirən 
proseslər, məhsullar və xidmətlər istiqamətində preventiv ekoloji strategiyanın 
davamlı şəkildə tətbiq edilməsidir. Ətraf mühitin çirklənməsi ilə mübarizə ya-
naşması və ekoloji təmiz istehsal arasında əsas fərq – zaman amilidir. Ətraf mü-
hitin çirklənməsi ilə mübarizə - postfaktum, yəni hadisələr baş verdikdən sonra, 
“reaksiya və müalicə”, ekoloji təmiz istehsal isə gələcəyə baxış, “əvvəlcədən 
görmək və qarşısını almaq” fəlsəfəsinə söykənir.

İstehsal proseslərinə gəldikdə, ekoloji təmiz istehsala xammal və enerjinin 
qorunub saxlanılması və təkrar dövriyyəyə buraxılması, zəhərli və təhlükəli 
xammalların ləğv edilməsi, eləcə də istehsal prosesini tərk etməzdən əvvəl bü-
tün emissiyalar və tullantıların miqdarı və zəhərliliyinin azaldılması daxildir. 
Məhsullara gəldikdə, ETİ əsas diqqəti xammalın hasilatından məhsulun yekun 
olaraq təhvil verilməsinə qədər məhsulun bütünlükdə keçdiyi həyat dövrü ilə ya-
naşı, ətraf mühit, sağlamlıq və təhlükəsizlik təsirlərinin minimuma endirilməsinə 
yönəldir. Xidmətlərə gəldikdə isə, ETİ ekoloji amillərin layihələndirmə və çatdı-
rılma xidmətlərinə birləşdirilməsini təklif edir. 

ETİ-nin fundamental prinsipi aşağıdakı nümunədə təsvir oluna bilər: elektrik 
enerjisi istehsal etmək üçün daxil olan enerji (məs. orqanik yanacaq) qismində 
yüksək səviyyəli çirkləndirici enerji mənbələrindən istifadə edən istilik elektros-
tansiyası, istilik və elektrik enerjisini birgə istehsal edən (kogenerator) qurğusu-
nu quraşdırmaqla, öz icra göstəricilərini daha təmiz edə bilər; belə ki, kogenera-
tor, zavoda daha əvvəl hasil edilən istiliyi qoruyub saxlamaq imkanı verir (tipik 
istilik elektrostansiyasının qeyri və ya kənar məhsulu). 

Haşiyə 7.9  ISO və ISO 14000 nədir?  
ISO – Beynəlxalq Standartlaşdrma Təşkilatdr. Sözügedən təşkilat, standartlaşdrma üzrə milli orqanlarn qlobal 
federasiyas saylr. ISO, mallar və xidmətlərin beynəlxalq mübadiləsinə imkan yaratmaq və intellectual, elmi, 
texnoloji, habelə iqtisadi fəaliyyət sahələrində əməkdaşlğ inkişaf etdirmək üçün könüllü olaraq texniki standartlar 
işləyib hazrlayr. Bu sənədlər məhsullar və xidmətlərin layihələndirilməsi, istehsal və təchizatnn daha səmərəli, 
daha təhlükəsiz və daha təmiz olmas, habelə ölkələr arasnda ticarətin daha asan və daha ədalətli olmasna töhfə 
verir. Bu standartlar sənaye, texnika və biznes sektorlarndan müvəqqəti olaraq təqdim edilən mütəxəssislər və 
dövlət agentlikləri, habelə snaq laboratoriyalarnn nümayəndələri tərəfindən birgə ərtib olunur.  
 
ISO 14000 – ekoloji problemlərin idarə edilməsi üçün ümumi çərçivəni təmin etməklə, bütün dünya üzrə 
müəssisələrin ehtiyaclarna ünvanlanan, ətraf mühitin rasional istifadəsi üzrə beynəlxalq səviyyəli könüllü 
standartlar külliyatdr. Bu standart müştəriləri, istehsalçlar, dövlətləri və digər təşkilatar onlar kommersiya 
tərəfdaşlarnn fəaliyyətləri və məhsullarnda ətraf mühitlə bağl məsələlərin nəzərə alnmas ilə əlaqədar əmin 
etməkdir. ISO 14000 standartlar seriyas ətraf mühitin mühafizəsi ilə bağl aşağdak amillərə müraciət edir: 
• Ekoloji İdarəetmə Sistemi (EMS); 
• Ekoloji Audit və Əlaqəli Tədqiqatlar (EA&RI); 
• Ekoloji Nişanlar və Bəyanatlar (EL); 
• Ekoloji Səmərəliliyin Qiymətləndirilməsi (EPE); 
• Həyat Dövrünün Qiymətləndirilməsi (LCA) və  
• Terminlər və Təriflər (T&D). 
Mənbə: ISO, 1998. 



228

Ekoloji Audit 

Ekoloji audit (EA) – ətraf mühitə təsir göstərə bilən praktikaların rəhbərlik 
tərəfindən idarə edilməsini asanlaşdırmaq və müəssisənin ekoloji siyasətlərə 
riayət etməsini qiymətləndirmək kimi məqsədlər ilə, ətraf mühiti müdafiə 
etmək üçün təyin edilmiş təşkilat, idarəetmə sistemi və ya prosesin sistematik, 
sənədləşdirilən, müntəzəm və obyektiv qiymətləndirilməsini ehtiva edən alətdir. 
EA müəssisəyə qanunlara riayət etməyə imkan verməklə yanaşı, problemləri iden-
tifikasiya etmək, tədbirlər görmək, ətraf mühitin səmərəliliyini qiymətləndirmək, 
ekoloji baxımdan effektiv olmaq, gələcək (düzəliş) fəaliyyətləri üçün məlumat 
bazası təqdim etmək, habelə rəqabətədavamlılığı yüksəltmək üçün imkana ma-
lik olmağa kömək edir. 

EA özü ilə bir çox faydalar gətirir: cərimələr və cəzaların qarşısını almaq 
(qanunvericiliyə riayət olunmasını təmin etməklə), ictimaiyyət qarşısında nüfuz 
qazanmaq, bütün işçilər arasında ətraf mühitlə bağlı siyasətlər və məsuliyyətlərə 
dair məlumatlılığın genişləndirilməsi, xərclərin azaldılması (məs. enerji istifadəsi 
və tullantıların minimuma endirilməsi sahəsində), habelə ümumi keyfiyyəti yax-
şılaşdırılmaq  

Çatışmamazlıqlara gəldikdə, bunlara auditin ilkin xərci, əməliyyat xərcləri 
və şirkətin, yaxud müəssisənin əməliyyatlarının müvəqqəti olaraq dayandırılması 
daxildir. Tez-tez bir qayda olaraq rəhbərlik və işçilərin kənardan gələn şəxslərin 
müəssisəyə daxil olması və onların icra göstəricilərini qiymətləndirilməsinə 
müqavimət göstərməsi, böyük maneələr törədir. Bundan əlavə, qiymətləndirmə 
prosesi işə cəlb edilən hər bir şəxsdən iş vaxtını tələb edir.

Ətraf Mühitin Mühafizəsi Uçotu 

Ekoloji xərclər adətən yalnız tullantıların emalı ilə əlaqəli xərclər kimi 
başa düşülür. Amma bu xərclər yalnız “aysberqin görünən tərəfidir” və 
“çirkləndiricilərin hasil edilməsi” prosesi çərçivəsində çəkilən xərclər adətən 
yaddan çıxır. Ətraf mühitin mühafizəsi uçotu (ƏMMU), belə xərcləri müəyyən 
etməyə və müvafiq qaydada hesablamağa imkan verən bir alətdir; bununla ya-
naşı, bu alət istehsal proseslərinin “dəyərinə” (o cümlədən ekoloji öhdəliklərin 
yerinə yetirilməsi ilə əlaqəli xərclərə) dair gerçək qiymətləndirməni təqdim edir. 
Bu qiymətləndirmə vətəndaşlar deyil, özəl və ya dövlət təşkilatları həyata keçirilə 
bilər. Ekoloji uçot maliyyə institutları, o cümlədən banklar, sığorta şirkətləri, 
ekoloji fondlar və s. xüsusi marağını özünə cəlb edir. 

ƏMMU həm pul (məs. təhlükəli tullantıların utilizasiyasının həyata 
keçirilməsi xərci), həm də məbləğlər və miqdarlar (material, enerji və su axını 
balansları) qismində ifadə edilə bilər. 

ƏMMU-nun icrası kifayət qədər tələbkar bir iş ola bilər, çünki heç bir stan-
dart və ya tərif mövcud deyil. Daxili məlumatların olmaması, ƏMMU-nun həyata 
keçirilməsinə maneə yarada bilər, çünki xərclərin effektiv uçotu, materialların 
hərəkətinin peşəkar hesablanmasını tələb edir. Əsas ekoloji xərclər ətraf mühit 
amilindən asılıdır və buna görə də uçot sistemləri elə hazırlanmalıdır ki, belə 
gözlənilməz vəziyyətlərin öhdəsindən gələ bilsin. Sadəcə yeni proqram təminatı 
quraşdırmaqla təkmilləşdirmələrin aparılması mümkün deyil.

Ekoloji İdarəetmə Sistemi 

Ekoloji idarəetmə sistemi (EMS), istehsal şirkətləri və digər təşkilatlarını öz 
təsir dairələrinə daxil olan ekoloji təsirlərin sistematik və effektiv şəkildə idarə 
edilməsi istiqamətində edilən səyləri dəstəkləmək üçün tətbiq edilmişdir. 

EMS “Planlaşdırma, icra, yoxlama və tədbir görmək” idarəetmə sxeminə 
əsaslanır. Planlaşdırma mərhələsində şirkət ilkin durumu yoxlamalı, öz ekoloji icra 
göstəricilərini, o cümlədən təsirləri analiz etməli və ekoloji siyasətlər, məqsədlər 
və hədəflər hazırlamalıdır. Buna əsasən, əməkdaşların maarifləndirilməsi və 
təlimləndirilməsi həyata keçirilir və sənədləşdirmə, habelə kommunikasiya 
kanalları daxil olmaqla, biznes əməliyyatları qurulur. Ekoloji göstəricilərin da-
vamlı şəkildə yaxşılaşdırılmasını, habelə davamlı inkişaf tədbirlərinin hazırlan-
masını təmin etmək üçün icraya nəzarət, monitorinq və yoxlama mexanizmləri 
işlənib hazırlanır. 

EMS üçün geniş istifadə edilən beynəlxalq standartlar – ISO 14001 (ISO 
14000 ekoloji standartlar külliyyatında əsas standart) və EMAS (Ekoloji 
İdarəetmə və Audit Sxemi) sayılır.

Ekoloji nişanlama 

Ekoloji nişanlama (EN) – bazar mexanizminə əsaslanan könüllü alətdir. 
Onun əlaqəli olduğu mövcud fakt budur ki, bir çox ölkələrdə istehlakçılar əldə 
etdikləri müxtəlif məhsulların ətraf mühitə və sağlamlığa təsirləri haqqında daha 
da məlumatlı olmağa başlayırlar. Ekoloji nişanlamanın məqsədi iki hissəyə bö-
lünür. 

• Mövcud olduğu bütün müddət ərzində (həyat dövründə) ətraf mühitə mi-
nimal təsirə malik olan istehlak malları və xidmətlərinin hazırlanması, istehsalı, 
satışı və istifadəsini təşviq etmək və

• İstehlakçıları məhsul və xidmətlərin ekoloji keyfiyyətinə dair daha dol-
ğun məlumatlar ilə təmin etmək və onlara alış-veriş edən zaman ekoloji seçimlər 
haqqında məlumatlı olmağa kömək etməkdir

Ekoloji meyarlara cavab verən məhsullara öz qablaşdırılmasında xüsusi 

loqotipdən istifadə etmək hüququ verilir. Bu loqotip (məs. Avropa İttifaqında 
yaşıl çiçək, Slovakiyada dairəvi möhür, yaxud Norveçdə qu quşu), müştərilərə 
bu və ya digər məhsulun yüksək ekoloji göstəricilərə malik olduğunu göstərmək 
üçün marketinq aləti kimi nümayiş etdirilir.

Nişanların etibarlılığını təmin etmək üçün, formal sxemlər işlənib hazır-
lanmalıdır. Adətən dövlət qurumları və ya bir neçə maraqlı tərəf – təşkilatlar 
(beynəlxalq və ya milli səviyyələrdə) nişanlama sxemlərini hazırlayır və idarə 
edirlər; misal üçün, onlar meyarlar hazırlayır, tətbiq metodlarını qiymətləndirir, 
nişanlar təqdim edir və tələblərə riayət olunmasına nəzarət edirlər. Daha sonra, 
ekoloji nişanlama istənilən səviyyədə tətbiq edilə bilər: beynəlxalq (məs. Avropa 
Birliyi nişanı, Nordik qu quşu)  və ya hətta şirkət səviyyəsində (məs. “Swedish 
Anglamark” və ya “Body Shop”). Belə ki, effektiv ekoloji nişanlama hələ də 
bütün səylərin birləşdirilməsini tələb edir. Reallıqda bir çox ekoloji nişanlar var 
ki, mühafizə olunmadan və tam sərbəst istifadə olunur; bu isə alıcılar arasında 
çaşqınlığa səbəb olur. Uğurlu nişanlamanın praktiki tətbiqi Haşiyə 7.10-da əks 
edilmişdir.

Ekoloji tədarük 

Ekoloji tədarükün tətbiq edilməsi ideyası bilavasitə iqtisadi inkişafın cari 
trayektoriyası, əhali artımı və insanların maneələrə üstün gəlmə bacarığın-
dan irəli gələn istehsal və istehlak proseslərində nəhəng və daim böyüyən ar-
tım ilə əlaqəlidir.  Ekoloji tədarük (ET) yanaşması davamlı inkişaf və istehlak 
aspektlərini ictimai tədarük prosesinə daxil etmək və bununla da ekoloji baxım-
dan rasional bazarlara imkan yaratmaq, onları təşviq etmək və dəstəkləmək üçün 
işlənib hazırlanmışdır. 

Haşiyə 7.10 | Uğurlu ekoloji nişanlama nümunələri  
Kosmetik məhsullarnn transmilli şəbəkəsi, “Body Shop” şirkəti, heyvanlar üzərində snaqdan 
keçirilməyən xalis təbii bitki məhsullarna görə bütün dünya üzrə müştərilər tərəfindən yaxş tannr. 
İsveçin özəl “Anglamark” brendi də kifayət qədər məşhurdur. Bu nümunələr uğurlu tətbiq metodunun 
müstəsna olaraq səlahiyyətli orqanlara deyil, daha çox nüfuz və məmnun müştərilərin etimadna 
əsaslandğn göstərir. 

Haşiyə 7.11 | “Canon Group” şirkətində tətbiq edilən ekoloji tədarük  
“Canon Group” şirkəti ekoloji tədarük fəaliyyətlərini 1997-ci ildən həyata keçirir. “Canon” şirkəti 
materiallarda (ekoloji materiallar) ətraf mühit aspektinin səviyyəsini qiymətləndirmək üçün 
qiymətləndirmə meyarlar işləyib hazrlamş və bu meyarlar “Ekoloji Tədarük Standartlarna dair 
Bələdçi” formasnda şirkətin təchizatçlarna və müştərilərinə göstərmişdir. Bu meyarlar, korporativ 
struktur üçün yeddi əsas parametrdən (məs. EMS-də iştirak, ekoloji qanunvericiliyə riayət və s.) və 
məhsullar üçün on bir əsas parametrdən (məs. zərərli kimyəvi maddələri  özünə daxil edən məhsullar, 
təhlükəli tullantlar, qablaşdrma və s. istehsal) ibarətdir. Ekoloji təmizlik səviyyəsi bu iki meyarn 
təsnifatlarnn hər birində məhsullarn topladğ xallarn cəmi ilə müəyyən edilir. “Canon” şirkəti 
Yaponiyada 1200 təchizatçdan, Cənubi Şərqi Asiya və Çində 200 təchizatçdan və Şimali Amerikada 
100 təchizatçdan ekoloji baxmdan məqbul saylan məhsullarn təchiz edilməsini tələb etmişdir.  
Mənbə: Allen P, ed., 2001. 

Ekoloji tədarükün həyata keçirilməsinin ilkin şərti ekoloji məhsulun se-
çim meyarını müəyyən etməkdən ibarətdir. Bir sıra ölkələr və təşkilatlar da-
vamlı məhsulların necə seçilməsinə dair metodlar işləyib hazırlayıblar. Ekoloji 
tədarükün nümunələri qismində daha qənaətcil lampanın və ya daha qənaətcil 
kseroks (surətçıxarma) qurğusunun, utilizasiya edilən makulaturadan hazırlanan 
kağız və s. əldə edilməsini göstərmək olar. 

Ekoloji tədarükün irəli çəkilməsində əsas rolu dövlət orqanları oyna-
yır. Dövlət orqanları, həm tənzimləyicilər (sənaye üçün tənzimləyici, iqtisadi 
və institusional çərçivəni müəyyən etməklə), həm də istehlakçılar (davamlı, 
məsuliyyətli tədarük praktikaları vasitəsilə daha təmiz məhsul və xidmətlər üçün 
tələbatı təşviq etməklə) kimi bazarın tələblərini stimullaşdırmaq üçün potensiala 
malikdirlər. Aşağıda verilmiş Haşiyə 7.11 Ekoloji Tədarükün praktikada tətbiq 
edilməsini göstərir. 

7.6 Ekoloji sabitliyə dair beynəlxalq əməkdaşlıq 

Son zamanlarda ekoloji problemlərin daha kəskinləşməsi ilə əlaqədar ola-
raq, ayrı-ayrı dövlətlərin məhdud fəaliyyətləri ilə ekoloji problemlərin bir çoxu-
nun (demək olar ki, əksəriyyətinin) öz həllini tapması mümkün deyil. Bu isə xü-
susi olaraq onunla bağlıdır ki, ekoloji problem, xarici ölkənin təbiətindən daxil 
olur (birgə su mənbəyindən (çaydan) istifadə edilməsi və ya hava çirklənməsinin 
dövlətin sərhədlərindən kənara çıxması) və ya qlobal xarakterli olur (iqlim 
dəyişikliyi, ozon qatının deşilməsi və ya bioloji müxtəlifliyin itməsi). Dövlətlər 
həmçinin mallar və xidmətlər üzrə beynəlxalq ticarəti asanlaşdırmaq və iqtisadi 
və ya siyasi inteqrasiyanın daha da dərinləşdirilməsi prosesinin (Orxus Kon-
vensiyası və Avropa İttifaqının normativ-hüquqi bazası) bir hissəsi kimi eko-
loji standartları uyğunlaşdırmaq məqsədi ilə əməkdaşlıq edirlər. Ölkələr ətraf 
mühitin mühafizəsi və resurslardan davamlı istifadəni koordinasiya etmək üçün 
submilli (bir neçə dövləti idarə edən) siyasətlərin işlənib hazırlanması (məs. 
subregional, regional və qlobal), beynəlxalq qanunların və beynəlxalq strate-
giyaların, proqramların, habelə planların tərtib edilməsi istiqamətində birgə 
əməkdaşlıq etməlidirlər. Belə olduğu təqdirdə, bu proses milli ekoloji siyasətlər 
və əlaqəli icra alətlərinin inkişaf etdirilməsi üçün çərçivə yaradacaq. Ətraf mühit 
naminə həyata keçirilməli prioritet vəzifələr və tədbirlərə dair razılıq beynəlxalq 
danışıqlar vasitəsilə əldə edilir. Çoxşaxəli danışıqlar adətən rəsmi konfrans 
səviyyəsində, dövlət orqanları, beynəlxalq təşkilatlar, qeyri-hökumət təşkilatları 
və özəl sektorun iştirakı ilə həyata keçirilir. 

Danışıqlar prosesi ənənəvi diplomatik metodlar vasitəsilə həyata keçirilir. 
Çox nadir hallarda səsverməyə müraciət edilir və qərarların qəbulu prosesi, əsas 
etibarı ilə ümumi maraqlar ətrafında birləşən qrupların fəaliyyəti vasitəsilə əldə 

edilən konsensusa (ümumi razılığa) söykənir. Maraq qrupları müxtəlif əsaslar ilə 
təşkil edilə bilər. Aşağıda buna dair bir neçə nümunə göstərilib: 

• İqtisadi inkişafın müxtəlif səviyyələrini əks etdirən qruplar (məs. Afrika, 
Asiya və Latın Amerikasının inkişaf edən ölkələrini özünə daxil edən “G 77” və 
ya İqtisadi Əməkdaşlıq və İnkişaf Təşkilatının [İƏİT] üzvləri);

• BMT-nin ənənəvi regional qrupları (məs. Mərkəzi və Şərqi Avropa Qru-
pu, Afrika Qrupu, Latın Amerikası Qrupu (GRULAC), habelə Qərbi Avropa və 
Digər Qruplar (WEOG) );

• Üzv dövlətləri və sazişə daxilolma prosesindən keçən dövlətləri bir-biri 
əlaqələndirən, Avropa Birliyinin Üzv Ölkələri iqtisadi sazişi;

• Kiçik Ada Dövlətlərinin Alyansı və ya balina ovlayan xalqlar kimi spesi-
fik ekoloji problemlər ətrafında formalaşan alyanslar

Ətraf mühitlə bağlı qlobal proseslərdən əlavə, müəyyən regionlara xas olan 
spesifik problemlərə ünvanlanan Avropa üçün Ətraf Mühit prosesi kimi çoxsaylı 
regional proseslər və proqramlar var ki, bu regionların spesifik ehtiyacları və 
prioritetlərini ön plana çəkirlər. Bütün bu konfranslar, proseslər və proqramlar-
dan əldə edilən nəticələrin fərqli olmasına baxmayaraq, onlar adətən “yumşaq” 
hüquqi normalar (icbari olmayan) və ya sərt qanunları formalaşdırırlar. 

“Yumşaq qanun”

Diplomatiya dilində “yumşaq qanun” termini 1980-ci illərin gedişatında ya-
ranıb və adətən qanunun necə olmasına dair bəyanat kimi nəzərdən keçirilirdi. 
Beynəlxalq səviyyədə yumşaq qanunun hazırlanması, beynəlxalq konsensusun 
işlənib hazırlanması yollarından biridir, harada ki, dövlət nümayəndəsi bu kon-
sensusda öz dövlətini çıxarılan nəticəyə rəsmi olaraq məcbur etməmək şərti ilə 
iştirak edə bilər. Yumşaq qanun alətlərinə hüquqi öhdəliklər daxil deyil və bu 
baxımdan riayət olunmadığına görə hüquq məhkəməsində hər hansı iddia sürülə 
bilməz. Belə ki, bu tip qanunlar xüsusi olaraq beynəlxalq ictimaiyyətin geniş kon-
sensusunun  ifadəsi kimi nəzərdən keçirildiyi təqdirdə yüksək mənəvi dəyərlərə 
malik ola bilər. “Yumşaq qanunun” nüfuzu, spesifik müddəalar regional və ya 
qlobal sazişlər kimi qanunla mütləq sayılan alətlərə daxil edildiyi təqdirdə, arta 
bilər. Misal üçün, Rio de Janeyro Bəyannaməsinin ehtiyatlılıq prinsipini əks 
etdirən 15 saylı prinsipi, ətraf mühitin mühafizəsi ilə əlaqəli bütün növ alətlər 
üçün get-gedə daha mühüm əhəmiyyət kəsb etdiyi müşahidə olunur və Ozon 
Qatını Dağıdan Maddələrə dair Monreal Protokolu və Bioloji təhlükəsizliyə dair 
Kartaqena Protokolu kimi bir çox ekoloji sazişlərdə əks olunduğu ehtimal edilir.

Hüquqi baxımdan zəruri sayılmadığına baxmayaraq, yumşaq qanunun rəsmi 
sənədləri dövlətin davranışına öz təsirini göstərə bilər. Təsir qüvvəsini sübuta 
yetirmiş, mühüm “yumşaq qanun” alətlərinə nümunə olaraq Stokholm və Rio de 

Janeyro şəhərlərində keçirilmiş sammitlərdən irəli gələn bəyanatlarını göstərmək 
olar. 1972-ci ildə qəbul edilmiş Stokholm Bəyanatı təlimatlar ilə yanaşı 26 prin-
sip müəyyən etdi ki, onların ekoloji normativ-hüquqi bazası bu günə kimi işlənib 
hazırlanmaqdadır. Təkcə 2 və 14 saylı prinsipləri qeyd etmək kifayətdir, harada 
ki, müvafiq olaraq bu cümlələr qeyd edilib: “Yer kürəsinin təbii sərvətləri, o 
cümlədən hava, su, torpaq, fauna və flora indiki və gələcək nəsillər üçün qoru-
nub saxlanılmalıdır” və “rasional planlaşdırma, inkişaf tələbləri və ətraf mühiti 
qorumaq və yaxşılaşdırmaq üçün tələbat arasında hər hansı ziddiyyəti yoluna 
qoymaq üçün zəruri sənədi ehtiva edir”.

Əsas etibarı ilə Stokholm Bəyanatını təkrar təsdiqləyən, ətraf mühitin 
mühafizəsi üçün daha dəqiq prinsiplər dəsti Rio de Janeyro şəhərində Ətraf Mü-
hit və İnkişaf haqqında qəbul edilmiş bəyanata (“Rio Bəyanatı”) daxil edilib. 
“Yumşaq qanun”un digər vacib sənədlərinə misal olaraq BMT-nin Baş Assamb-
leyası kimi beynəlxalq təşkilatların qətnamələrini, habelə 1982-ci ildə  Ətraf 
Mühit və Təbii Sərvətlərin Mühafizəsi üzrə Beynəlxalq İttifaq tərəfindən işlənib 
hazırlanmış Ümumdünya Təbiəti Mühafizə Xartiyasını göstərmək olar. 

Beynəlxalq Hüquq 

Beynəlxalq səviyyəli hüquqi sənədlər olmadan, beynəlxalq səviyyədə 
təsdiqlənmiş, yumşaq qanun kimi təsnif edilən prioritetlərin icrasına nail olmaq 
çox çətin olardı. Hüquqi prinsiplərin tövsiyə edilən “yumşaq” qanunlardan tam 
hüquqi “sərt” qanunlara doğru irəliləməsi, beynəlxalq hüquqda kifayət qədər 
yaxşı tanınmışdır. 

Beynəlxalq sazişin tərəfinə çevrilən dövlət, bu sazişi yerinə yetirməyə görə 
hüquqi baxımdan məsuliyyət daşıyır. Sazişin müddəalarından asılı olaraq, saziş 
tərəfinin öz üzərinə götürdüyü öhdəliklərə riayət etmək yeni qanun işləyib hazır-
laması və ya mövcud qanunlarda dəyişiklik etməsi tələb oluna bilər.

Beynəlxalq ekoloji qanunlar yaradan iri sazişlər daha geniş anlamda 
Çoxşaxəli Ekoloji Razılıqlar (ÇER) kimi istinad edilir. ÇER-lərə saziş, konven-
siya, razılıq və protokol kimi müxtəlif terminlər ilə müraciət olunur. Müəyyən 
nəticələri əldə etmək üçün ÇER-lərə spesifik öhdəliklər daxil ola bilər; misal 
üçün, müəyyən tarixə qədər ozon dağıdıcı maddələrdən tədricən imtina etmək 
tələbi və / yaxud onlara təsirlərin qiymətləndirilməsi prosedurları, monito-
rinq sistemlərinin işlənib hazırlanması və ya informasiya və texnologiyaların 
mübadiləsi, təhsilin stimullaşdırılması, təlimlər və ictimai məlumatlandırmada 
iştirak kimi ümumi davranış öhdəlikləri daxil ola bilər. 

Hər bir Çoxşaxəli Ekoloji Razılıq, ən yüksək səviyyədə tənzimləyici orqanı 
təsis edir və bu orqana müxtəlif partiyaların nümayəndələri, müvafiq sayıldıqda 
isə müşahidəçilər, o cümlədən QHT-lər (qeyri-hökumət təşkilatları) daxil olur. 

Tənzimləyici orqanın başlıca vəzifəsi, sözügedən sənədin bütünlükdə icra pro-
sesini idarə və ona nəzarət etmək, eləcə də onu daha da inkişaf etdirməkdən 
ibarətdir. Belə orqan Tərəflərin Konfransı (məs. Bioloji Müxtəlifliyə dair Kon-
vensiyada olduğu kimi və s.), Daimi Komitə (məs. Bern Konvensiyası), İcraçı 
Orqan (məs. Böyük  Məsafələrdə Havanın Transsərhəd Çirklənmələri haqqında 
Konvensiya – CLRTAP) və s. adlana bilər. 

Hazırkı bölmə, sizin diqqətinizə əsas qlobal Çoxşaxəli Ekoloji Razılıqlar 
(ÇER-lər) və regional, yaxud subregional miqyasda seçilmiş sazişləri təqdim 
edir.

Ekoloji məsələlərdə informasiya əldə etmək, qərarların qəbul edilməsində 
ictimaiyyətin iştirakı və ədalət məhkəməsinin əlverişliliyi haqqında konvensiya

Ətraf mühit məsələləri üzrə qərarların qəbul edilməsi prosesinə ge-
niş ictimaiyyəti cəlb etmədən, ətraf mühitin pisləşməsi ilə bağlı məsələlər 
həll oluna və təkmilləşdirilə bilməz. Lakin, insanların əksəriyyəti ətraf mühit 
məsələlərindən kifayət qədər xəbərdar deyil. Bu isə bir çox ölkələrdə ictimaiyyət 
üçün informasiya təminatının mövcud olmaması və ya səmərəsiz sistemlərin ol-
ması səbəbindən geniş yayılmışdır. Bundan əlavə, insanlar bu problemlər haq-
qında müəyyən şeyləri bildikdə belə, onlar adətən ictimaiyyətin iştirakı üçün 
səmərəli hüquqi bazanın olmaması səbəbindən öz sual, şikayət və təkliflərini 
hara və necə ünvanlamaq barədə məlumatsız olurlar. 

Tərəflərin öhdəlikləri, ictimaiyyəti Konvensiyanın üç əsas dayaqlarını for-
malaşdıran aşağıdakı hüquqlar ilə təmin etmək öhdəliyi ilə bağlıdır:

• Bilmək hüququ; istənilən şəxsin müvafiq dövlət orqanından ekoloji 
məlumat almaq hüququ vardır; 

• İştirak etmək hüququ; hökumətlər xüsusi fəaliyyətlərə dair təkliflərin 
verilməsi ilə bağlı vətəndaşlar ilə məsləhətləşməyə borcludurlar (əgər bu 
fəaliyyətlərin ətraf mühitə mənfi təsir göstərəcəyi hesab edilirsə); 

• Ədalət hüququ; bütün insanlar öz ekoloji hüquqlarını həyata keçirmək 
imkanına malik olmalıdırlar. Hər bir şəxs məhkəmə və ya digər müstəqil orqana 
müraciət etmək və onun tələb etdiyi informasiya ilə təmin edilməməsi və ya ona 
ekoloji qərarların qəbulunda iştirak etmək icazəsinin verilməməsi ilə bağlı iddia 
irəli sürmək hüququna malikdir. 

Transsərhəd kontekstində ətraf mühitə təsirin qiymətləndirilməsi 
haqqında Konvensiya 
Fəsil 7.5-də müzakirə obyekti olan ətraf mühitə təsirin qiymətləndirilməsi 

(ƏMTQ) anlayışının əsas ideyası, təklif edilən tədbirin hazırlanma mərhələsi 
ərəfəsində, əvvəlcədən həmin fəaliyyətin mümkün ekoloji təsirlərini nəzərə al-
maqdır. ƏMTQ həyata keçirilmədiyi halda, ətraf mühitə və insan sağlamlığına 
potensial mənfi təsir vuran, nəzarət edilməsi mümkün olmayan ciddi problem 

yarana bilər. Bəzi hallarda, təklif edilən fəaliyyət o qədər böyük miqyasa ma-
lik olur ki, o, bir neçə ölkədə ekoloji təsirlərə səbəb ola bilər. Belə hallarda, 
beynəlxalq səviyyədə ƏMTQ-nin həyata keçirilməsi məqsədəuyğun sayılır.

Transsərhəd kontekstində ətraf mühitə təsirin qiymətləndirilməsi haqqında 
Konvensiyanın (Espoo Konvensiyası) məqsədi, təklif olunan fəaliyyət tərəfindən 
ətraf mühitə vurula bilən əhəmiyyətli transsərhəd zərərinin qarşısını almaq, onu 
azaltmaq və ona nəzarət etməkdir. Bu, hər şeydən əvvəl Tərəflərin hər birinin 
milli qanunvericiliyində ətraf mühitə təsirinin qiymətləndirilməsi üçün prose-
durun müəyyən edilməsi vasitəsilə və dövlətlərə öz ərazilərindən kənarda baş 
verən və ətraf mühitə əhəmiyyətli dərəcədə mənfi təsir edə biləcək fəaliyyətlərin 
hazırlanmasına təsir etməyə imkan verməklə həyata keçirilməlidir. Espoo Kon-
vensiyasına əsasən, hər hansı fəaliyyətinə icazə verilməzdən əvvəl, ƏMTQ 
həyata keçirilməlidir.

Birləşmiş Millətlər Təşkilatının İqlim Dəyişikliklərinə dair 
Çərçivə Konvensiyası 
İstixana (parnik) qazlarının emissiyalarının artması ilə təbii istixanaların 

təsirinin güclənməsi, yer səthi və atmosferin əlavə olaraq istiləşməsi ilə nəticələnir. 
Nəticədə yaranan proses iqlim dəyişikliyi kimi tanınır və təbii ekosistemlərə, 
eləcə də məhsuldarlığa mənfi təsir göstərə bilər ki, bu da ərzaq təhlükəsizliyini, 
eləcə də bəşəriyyəti təhlükəyə məruz qoya bilər (iqlim dəyişikliyi mövzusunda 
ətraflı məlumat üçün __ saylı Fəsilə baxın).

Birləşmiş Millətlər Təşkilatının İqlim Dəyişiklikləri üzrə Çərçivə Kon-
vensiyasının (UNFCCC) əsas məqsədi iqlim sistemində təhlükəli antropogen 
müdaxilənin qarşısını ala biləcək səviyyədə istixana qazlarının atmosferdə kon-
sentrasiyalarının stabilləşməsinə nail olmaqdır. Bu səviyyə, ekosistemlərin iq-
lim dəyişikliyinə təbii olaraq uyğunlaşmasına imkan vermək, qida istehsalının 
təhlükəyə məruz qalmamasını təmin etmək və iqtisadi inkişafın dayanıqlı şəkildə 
davam etməsinə imkan yaratmaq üçün kifayət edə bilən zaman çərçivəsində əldə 
edilməlidir.

UNFCCC ölkələri öz öhdəliklərinin səviyyəsini müəyyən etmək məqsədilə 
kateqoriyalara təsnif edir. Bu təsnifat Konvensiyanın Əlavələrində əks olunmuş-
dur. Əlavə 1-ə sənayeləşmiş ölkələr və keçid iqtisadiyyatına malik (EİT) bəzi 
ölkələrin daxil olmasına baxmayaraq, Əlavə 2-yə yalnız sənayeləşmiş ölkələr da-
xildir. “Qeyri-Əlavə I ölkələri” termini daha az inkişaf etmiş ölkə-Tərəfləri əhatə 
edir. EIT ölkələri qismən Əlavə 1 ölkələr və qismən qeyri-Əlavə I ölkələrinə aid 
edilirlər1.

Bütün Tərəflər iqlim dəyişikliyi ilə mübarizə aparmaq üçün milli proqramlar 
qəbul etməlidirlər. Bundan əlavə, tərəflər istixana qaz emissiyalarının mənbələr 
1 Azərbaycan Qeyri-Əlavə 1 ölkəsinə aiddir

və meşələr kimi absorbentlər (çirkab suları özünə hopduran) vasitəsilə istixana 
qazlarının ləğv edilməsi üzrə inventarlaşdırılması üçün sistem təsis etməlidir, 
belə ki, bu məlumatlar barədə Tərəflərin Konfransına xəbər verilməlidir. 
Tərəflər, xüsusilə “Əlavə 1” Tərəflərinin daha spesifik öhdəlikləri, 1997-ci ildə 
UNFCCC üçün qəbul edilmiş Kyoto Protokoluna daxil edilmişdir. “Əlavə 1” 
Tərəfləri, “ümumi, lakin fərqli məsuliyyətlər”  prinsipinə müvafiq olaraq, 2008 – 
2012-ci illəri əhatə edən öhdəlik dövründə altı əsas istixana qazlarının kollektiv 
emissiyalarını 1990-cı ilin səviyyələrindən ən azı 5% azaltmaqla bağlı öhdəlik 
götürüblər. Bu qrup hədəf müxtəlif ölkələr tərəfindən müxtəlif faiz dərəcələrinin 
azaldılması yolu ilə həyata keçiriləcəkdir. Əksər EIT ölkələri üçün azalma hədəfi 
8% təşkil edir.

Bir çox sənayeləşmiş ölkələr 2000-ci ilə qədər emissiyaları 1990-cı ilin 
səviyyələrinə qaytarılması kimi əvvəlki qeyri-icbari məqsədlərinə müvəffəq ol-
madılar; əslində, onların emissiyaları 1990-cı ildən etibarən artmaqda davam 
etmişdir.

Digər tərəfdən, tədbirin icrasında müəyyən müsbət nəticələr də müşahidə 
edilə bilər. Belə ki, EIT ölkələrində CO2 emissiyalarının azaldılmasına dair Mil-
li Proqramlar qəbul edilmiş və müəyyən texniki qurğuların enerji səmərəliliyi 
təkmilləşdirilmişdir. Bir neçə ölkədə ətraf mühitin çirklənməsinə görə tutulma-
lardan əldə edilən gəlirlərin ekoloji fondlara ötürülməsi bildirilir. Mühüm da-
xili orqanik yanacaq ehtiyatlarından məhrum olan bəzi ölkələrdə, su, geoter-
mal, külək və biokütlə enerjisindən daha çox istifadə edilməsinin bəzi ölkələrdə 
mənbənin diversifikasiyası və istixana qazlarının azaldılmasına müsbət təsir 
göstərdiyi bildirilir.

Ozon qatının qorunmasına dair Vyana Konvensiyası 

Ozon qatının tükənməsi insan fəaliyyəti, əsasən müxtəlif halokarbonla-
rın (freon və s.) istehsalı və istifadəsi ilə bağlıdır. Əgər hətta xlorftorkarbonlar 
(CFCs) və halon emissiyalarının istehsalı 1995-ci ildə tamamilə dayandırılsaydı, 
ozon təbəqəsinin zədələnməsi 2050-ci ilə qədər davam edərdi.  

Ozon Qatının Qorunmasına dair Vyana Konvensiyasının (Vyana Konven-
siyası) məqsədi, ozon qatına dağıdıcı təsir göstərən maddələrin (ODS-lər) is-
tehsalı və istehlakına nəzarət etmək və onları tədricən ləğv etmək yolu ilə insan 
sağlamlığı və ətraf mühitin ozonun dağılması təsirlərindən müdafiəsinə töhfə 
verməkdir. 

Konvensiyanın Tərəfləri, ozon qatının qorunması ilə nəticələnən, atmosferdə 
ozonun tədqiq edilməsi, sistematik müşahidələrin tədqiqi, habelə məlumat və 
informasiya mübadiləsi sahəsində əməkdaşlıq kimi müvafiq tədbirlər həyata 
keçirmək öhdəliyini götürüblər.

Ozondağıdıcı maddələr ilə əlaqədar tənzimləmə tədbirləri Ozon Qatına Da-
ğıdıcı Təsir Göstərən Maddələrə dair Monreal Protokolu vasitəsilə təqdim 
edilmişdir. Buna ozondağıdıcı maddələrin istehsalı və istifadəsinin tədricən 
dövriyyədən çıxarılması, eləcə də bu maddələrin istehsalı, ixracı və idxalına 
dair nəzarət tədbirləri daxildir. Protokol inkişaf edən ölkələrin xüsusi şəraitlərini 
nəzərə alır və onlara nəzarət tədbirlərinin tam həyata keçirilməsi üçün on illik 
güzəşt dövrü verir. 

Konvensiyanın həyata keçirilməsi nəticəsində atmosferdə bəzi ozondağı-
dıcı maddələrin konsentrasiyası azalmağa başlayıb. Xloroflorkarbonlar (CFC), 
halonlar, karbon tetraxlorid və metil xloroformun istehsalı və istehlakı 1990-cı 
illərdə inkişaf etmiş ölkələrdə sürətlə azalmağa başladı. Bu gün ozon qoruyucu 
texnologiyalar soyuducu, kondisioner, köpük, aerozol, həlledici, yanğınsöndürən 
və pestisidlərin istehsalında daha çox təşviq olunur. 

Birləşmiş Millətlər Təşkilatının Səhralaşma Qarşı Mübarizə haqqında 
Konvensiyası 
Son onilliklərdə, torpaq örtüyü insan fəaliyyəti və ekoloji dəyişikliklərdən 

əziyyət çəkir. Hər il əhalinin artması və  torpağın düzgün idarə edilməməsi 
(təsərrüfatsız qalması) nəticəsində 20 milyard tondan çox əkin üçün yararlı tor-
paq itkiyə məruz qalır. Belə ki, səhralaşma və torpağın deqradasiyası yeganə 
ekoloji problem deyil. Bu gün dünyanın bütün regionlarının bir çox ölkələrində 
bu problemin iqtisadi və sosial çağırışları müşahidə olunur.

Birləşmiş Millətlər Təşkilatının Səhralaşmaya Qarşı Mübarizə haqqında 
Konvensiyanın (UNCCD) başlıca məqsədi, ciddi quraqlıq və / və ya səhralaşmaya 
məruz qalan ölkələrdə, xüsusilə Afrikada, beynəlxalq əməkdaşlıq və tərəfdaşlıq 
müqavilələri ilə dəstəklənən bütün səviyyələrdə effektiv fəaliyyət vasitəsilə, 
səhralaşma ilə mübarizə aparmaq və quraqlığın təsiri azaltmaqdır.  

Yuxarıda qeyd edilən məqsədə nail olmaq üçün eyni zamanda torpaq 
məhsuldarlığının təkmilləşdirilməsi, bərpası, konservasiyası, xüsusilə icma 
səviyyəsində, yaxşılaşdırılmış yaşayış şəraitinə aparan, torpaq və su ehtiyatları-
nın davamlı idarə olunmasına diqqət yetirən uzunmüddətli kompleks strategiya 
tələb olunur. 

Bioloji Müxtəlifliyə dair Konvensiya 
Bioloji müxtəlifliyin itirilməsi templəri son onilliklərdə kifayət qədər artmış-

dır. Bitki müxtəlifliyi və ekosistemlərin qorunması üçün əvvəlki hüquqi alətlər 
dar sektorlar və regionların təbiəti daxilində yer almağa meyli olublar və effektiv 
konservasiyanı təmin etmək qorunması təmin etmək üçün tədbirləri təsvir edən 
zaman xeyli boşluqlara yol veriblər. Buna görə də, konservasiya öhdəliklərinin 
əhatə dairəsini genişləndirmək üçün, bioloji müxtəlifliyin qorunması və davamlı 

istifadəsinə dair ciddi təsir və ya təsir ehtimalı olan bütün fəaliyyətləri özünə da-
xil edən və bioloji baxımdan zəngin, lakin nisbətən daha az inkişaf etmiş Cənub 
və bioloji baxımdan tükənmiş sənaye Şimalı arasında konservasiya yükün taraz-
laşdıran yeni sazişin imzalanması tələb olunurdu. 

Bioloji Müxtəliflik haqqında Konvensiyanın (BMK) məqsədləri aşağıdakı-
lardır: 

• Bioloji müxtəlifliyin qorunması; 
• Onun komponentlərinin davamlı istifadəsi; 
• Genetik ehtiyatlarının istifadəsi nəticəsində yaranan səmərənin ədalətli 

və bərabər paylanılması. 
Müasir biotexnologiyalar nəticəsində yaranan, modifikasiya edilmiş canlı 

orqanizmlərin (MCO) (həmçinin genetik modifikasiya edilmiş orqanizmlər və 
ya “GMO” kimi istinad edilir) bioloji müxtəlifliyə vurduğu potensial riskləri həll 
etmək üçün Bioloji Müxtəliflik haqqında Konvensiya üçün Biotəhlükəsizliyə 
dair Kartagena Protokolu (həmçinin Biotəhlükəsizlik Protokolu adlanır) tərtib 
edildi. Bu Protokolun əsas məqsədi, bioloji müxtəlifliyin qorunmasına və daya-
nıqlı istifadəsinə mənfi təsir göstərə bilən və insan sağlamlığı üçün təhlükə yara-
da bilən, müasir texnologiyalar nəticəsində meydana çıxan modifikasiya edilmiş 
canlı orqanizmlərin təhlükəsiz ötürülməsi, emalı və istifadəsi sahəsində müvafiq 
təhlükəsizlik səviyyəsinə töhfə verməkdir.

Əsasən Su Quşlarının Yaşama Yerləri Kimi Beynəlxalq Əhəmiyyətli 
Olan Sulu-Bataqlıq Yerlər Haqqında Konvensiya 
Sulu-bataqlıq yerləri təkcə su quşları üçün deyil, həm də su anbarla-

rı kimi su-bataqlıq “məhsulları” üçün, biomüxtəliflik mənbələri kimi, daş-
qınların, yeraltı su ehtiyatlarının dolub-daşmasının qarşısının alınması, sahil 
xətlərinin stabilləşdirilməsi və fırtınalardan müdafiə, çöküntülər və qidalandırıcı 
maddələrin qorunub saxlanılması, iqlim dəyişikliyi ilə mübarizə, həmçinin öz 
müalicəvi və mədəni dəyərlərinə görə qiymətli sayılır.

Əsasən Su Quşlarının Yaşama Yerləri Kimi Beynəlxalq Əhəmiyyətli olan Su-
lu-Bataqlıq Yerlər haqqında Konvensiyanın (Ramsar Konvensiyası) əsas məqsədi 
sulu-bataqlıq yerlərin mühafizəsi və səmərəli istifadəsini təmin etməkdir. 

Ramsar Konvensiyasının tərəfləri beynəlxalq əhəmiyyətli sulu-bataqlıqların 
Ramsar Siyahısına daxil edilməsi üçün ən azı bir sulu-bataqlıq yeri təyin etmək, 
onun mühafizəsini təşviq etmək və ərazinin müstəsna şəkildə azaldığı hallarda, 
onu müvafiq qaydada əvəz etmək barədə öhdəlik götürüblər. 

Nəsli Kəsilmək Təhlükəsi Altında Olan Vəhşi Fauna və Yabanı Flora 
Növlərinin Beynəlxalq Ticarəti haqqında Konvensiya 

Vəhşi flora və faunada beynəlxalq ticarət çox yüksək gəlirli biznes növlər-

indən biri sayılır və bioloji növlərin geniş müxtəlifliyini əhatə edir. Bu səbəbdən, 
bu fəaliyyət vəhşi fauna və floranın bir çox növlərinin azalması və müvafiq can-
lıların davamlı şəkildə yer üzündən silinməsinin başlıca amilinə çevrilmişdir.

Nəsli Kəsilmək Təhlükəsi Altında Olan Vəhşi Fauna və Yabanı Flora 
Növlərinin Beynəlxalq Ticarəti haqqında Konvensiyanın (CITES) məqsədi, 
nəsli kəsilməkdə olan bioloji növlərin ticarətinin qarşısını almaq və digərlərinin 
səmərəli ticarətini tənzimləməkdir. Bu Konvensiya ixrac və idxal edən ölkələrə 
fauna və flora növlərinin yaşaması üçün birgə məsuliyyət payı verir. CITES al-
tında ticarət icazələr sisteminə əsaslanır. Konvensiyanın Əlavələrində sadalanan 
müəyyən növlərin ticarətinə yalnız müstəsna hallarda icazə verilir. 

Davamlı Üzvi Çirkləndiricilər Haqqında Stokholm Konvensiyası 
Davamlı üzvi çirkləndiricilər (DÜÇ), hər il insan fəaliyyətinin nəticəsi kimi 

ətraf mühitə buraxılan bütün çirkləndiricilərin ən təhlükəli növlərinə aid edilirlər; 
onlar son dərəcə zəhərli olmaqla, insanlar və heyvanlar arasında xərçəng, al-
lergiya və hiperhəssaslıq, mərkəzi və periferik əsəb sistemlərinin zədələnməsi, 
reproduktiv pozuntular, habelə immun sisteminin pozulması kimi bir sıra ciddi 
təsirlərə səbəb olurlar. Onlar yüksək stabilliyə malik olurlar və “çəyirtkə effekti” 
kimi tanınan proses vasitəsilə qlobal məcrada dövran edirlər. Bu çirkləndiricilərin 
konsentrasiyaları bioakkumulyasiya prosesi vasitəsilə canlı orqanizmlərdə kök 
atmağa meyllidirlər. Bu səbəblərə görə, DÜÇ-lər dünyanın hər bir bölgəsində 
insanlar və heyvanlar  sağlamlığı və rifahı təhlükə mənbəyi sayılır. 

Davamlı Üzvi Çirkləndiricilər Haqqında Stokholm Konvensiyasının 
(DÜÇ Konvensiyası) başlıca məqsədi, bilərəkdən istehsal edilən davamlı üzvi 
çirkləndiricilərin (məsələn, sənaye kimyası məhsulları və pestisidlər) istehsal və 
istifadəsinin qarşısını almaq və ya məhdudlaşdırmaqdır. Konvensiya həmçinin 
məqsədəuyğun sayıldığı hallarda, qərəzsiz (bilməyərəkdən) istehsal edilən diok-
sin və furan kimi DÜÇ-lərin buraxılmasını yekun olaraq ləğv etməkdir. 

Stokholm Konvensiyanın Tərəfləri DÜÇ-lərin istehsalına, idxalına, ixracına, 
ləğvi və istifadəsinə nəzarət etməli və mövcud DÜÇ-lərin əvəz edilməsi üçün ən 
yaxşı texnologiyalar və praktikaları təşviq etməli, o cümlədən yeni DÜÇ-lərin 
inkişaf etdirilməsinin qarşısını almalıdırlar.

Nüvə Təhlükəsizliyinə dair Konvensiya 
Nüvə qurğuları, o cümlədən nüvə zavodları, ətraf mühit və bəşəriyyət 

üçün ciddi potensial təhlükə mənbəyi sayılır və böyük geniş miqyaslı qəza baş 
verdikdə, transsərhəd təsirini mövcudluğu labüddür. Bu narahatlıqlara cavab 
olaraq, Nüvə Təhlükəsizliyinə Konvensiya işlənib hazırlandı. 

Sözügedən Konvensiyanın başlıca məqsədi, dövlətlərin üzv ola biləcəyi 
beynəlxalq oriyentirləri müəyyən etməklə, yerüstü baza kimi fəaliyyət göstərən 

atom-nüvə enerjisi zavodlarının fəaliyyətində ən yüksək təhlükəsizliyi təmin 
etməkdir. 

Konvensiya nəzarət mexanizmləri və sanksiyalar vasitəsilə Tərəflərin 
öhdəliklərinin yerinə yetirilməsini təmin etmək üçün deyil, Tərəflərin müntəzəm 
görüşləri vasitəsilə işlənib hazırlanan və təşviq edilən təhlükəsizliyin daha yüksək 
səviyyələrinə nail olmaq məqsədi ilə, onların ümumi maraqlarına əsaslanır. 

Konvensiyanın məqsədi, mümkün olduğu 
qədər baş verə biləcək hər hansı qəzaların qar-
şısını almaqla, insanları və ətraf mühiti sənaye 
qəzalarından müdafiə etməkdir. Belə müdafiə, 
sənaye qəzalarının baş vermə tezliyi və ciddili-
yini azaltmaqla və ya onlar baş verən zaman, on-
ların təsirini minimuma endirməklə əldə edilir. 
Konvensiya həmçinin ərzində və sənaye qəzası sonra, əvvəl Tərəflər arasında 
fəal beynəlxalq əməkdaşlığı dəstəkləyir. 

Xəzər Dənizinin Dəniz Ətraf Mühitinin Mühafizəsi Haqqında Çərçivə 
Konvensiyası 
Xəzərin ətraf mühitin və resurslarının birgə qorunması və idarə edilməsinə 

olan ehtiyac, Xəzəryanı dövlətlər üçün gündəmdə duran vacib məsələlərdən 
biri sayılır. Xüsusilə, 1991-ci ildə Sovet İttifaqı süquta uğradıqdan sonra, beş 
Xəzəryanı dövlət Xəzərin mühafizəsi üçün birgə əməkdaşlığa böyük maraq 
göstərməyə başladılar. 1998-ci ildə, regional kompleks proqram kimi, Xəzər 
dənizinin ekoloji şəraitinin pisləşməsini dayandırmaq və Xəzəryanı ölkələrin 
əhalisinin uzunmüddətli xeyri naminə davamlı inkişafı təşviq etmək məqsədi 
ilə, BMT-nin himayəsi altında Xəzər Ekoloji Proqramı (XEP) yaradıldı. XEP, 
Xəzəryanı dövlətlərin danışıqlar aparmaq və Çərçivə Konvensiyasını yekunlaş-
dırmaq istiqamətində həyata keçirdikləri səylər üçün əsas tərəf müqabilinə çev-
rildi. 

Xəzər Dənizinin Dəniz Ətraf Mühitinin Mühafizəsi Haqqında Çərçivə Kon-
vensiyası, Xəzər regionunda ətraf mühitin qorunması üçün ümumi tələblər və 
institusional mexanizmi tənzimləyən, Xəzər dənizi ətrafındakı yerləşən beş 
dövlətin beşi tərəfindən ratifikasiya edilmiş ilk hüquqi sazişdir. Bu Konvensiya 
Xəzərin ətraf mühitinin bütün çirklənmə mənbələrdən qorunmasına çalışmaqla 
yanaşı, Xəzər dənizinin dəniz ətraf mühitinin mühafizəsi, bərpası və mühafizəsi 
hədəfini güdür. Buna Xəzər dənizinin bioloji ehtiyatlarının davamlı və səmərəli 
istifadəsi haqqında müddəalar, eləcə də ətraf mühitə təsirin qiymətləndirilməsi 
və ətraf mühitin monitorinqi, tədqiqatlar və inkişaf üzrə müddəalar daxildir.

Azərbaycan Ağ Göl və Qzl 
Ağac su-bataqlq ərazilərini 

Ramsar siyahsna daxil 
etmişdir 


